
ZEANURI

Estimulazino 
sensorialeko 
gela dago 
Zulaibarren

Zulaibar ikastetxean Gela Multi-
sensorial deritxan estimulazino 
sensoriala ahalbidetzen dauan 
gela dago. Ikasgela multisenso-
rialak estimulazino sensoriala 
metodologia desbardinetatik 
lantzea ahalbidetzen daben ba-
liabide espazialak dira. Erabilera, 
pedagogikoa eta terapeutikoa 
dauka Zulaibarrekoak. Irene Ba-
rrasa proiektuaren arduradunak 
azaldu deutso begituri zer dan 
eta zelan erabilten dan Caixa-
Bank Dualiza eta FPEmpresagaz 
batera garatuko proiektua. Gela 
Multisensorialak saria jaso dau 
Cartagenan aprilaren 4an egin-
dako LHko FPEmpresa kongre-
suan. 7. orrialdea

Darcy Hennesseyk
Lau arratiar heldu dira bat-bateko Bizkaiko 
Eskolarteko Bertsolari Txapelketako finalera

Itzel ibili dira arratiarrak; izan be, lauk hartu dabe parte txapelketan, eta laurak sailkatu dira finalerako. Enara 
Gallastegi dimoztarra eta Iradi Barrenetxea arteaztarra zuzenean sailkatu dira euren kanporaketak irabazi ostean 
eta Ekhi Zuluaga igorreztarra eta Aiala Irurtia arantzazuztarra puntuaketeagaitik heldu dira finalera. 17. orrialdea

Kiñu Gaztetxearen etorkizuna 
jokoan dago

Aprilaren 23an izango da Igorreko Kiñu Gaztetxearen eta Sabadell 
Bankuaren arteko epaiketea Durangon eta 26an, XI. urteurreneko jai na-
gusia ospatuko dabe. 2014an zabaldu zan Kiñu eta 2020tik, Sabadell-
en kontrako prozesu judizial baten dago sartuta. 5. orrialdea

IGORRE ARRATIA/ZEBERIO

Bost greba egun gehiago iragarri 
dabez irakaskuntzako sindikatuek

Gure eremuko ikastetxe publikoetako irakasleen %79,5ek egin eban greba, 
batez beste aprilaren 1ean eta 2an. Aurreko greba egunetan baino irakasle 
gehiagok egin eben greba egun horreetan. Hezkuntza Sailagaz akordioa lortu 
ezean maiatzaren 12ko asterako bost greba egun iragarri dabez. 7. orrialdea

Mandoian Eolikorik Ez
plataformea sortu da

Makatzak Arratiako Eko-
logistak taldea infor-
mazinoa emoten dabil 

Arratiako herrietan eta horren 
ondorioz Zeberioko herritar 
batzuk antolatutea ebatzi dabe 
proiektuari aurre egiteko. Izan 
be, proiektuak aurreikusten di-
tuan sei aerosorgailutik bost 
Zeberioko lurretan egongo litza-
tekez. Raul Artieda plataformako 
kideak azaldu deutsaz begituri 
plataformearen nondik norakoak. 
9. eta 10. orrialdeak

HAPOak aurrera doaz 
Artean eta Igorren

Igorreko Udalak guztien adostasunagaz onartu eban martiaren 26an, 
Hiri Antolamendu Plan Orokorreko hasikerako onarpen dokumentua. 
Artean ostera lehen proposamena onartu eta jente-aurreko fasea 
pasau ostean, maiatzaren 31ra arte alegazinoak egiteko fasean dago. 
5. eta 6. orrialdeak

Zeberion sortu dabe Feroskana Parke Eolikoaren proiektua 
geldituteko asmoagaz. 

Babesleak:

Larrialdiak
Galdakaoko Ospitalea 94 400 70 00
SOS DEIAK 112
Guardiako farmaziak
09:00etatik 22:00etara
Aprilaren 14tik 21era
Traver. Bedia. J.A. Agirreren enparantza z/g
Tel.: 94 631 39 50 eta 649 686 305
22:00etatik 09:00etara
Gutierrez. Amorebieta-Etxano. (14-18)
Aprilaren 22tik 27ra
Zamalloa. Areatza. Askatasun kalea 15
Tel.: 94 673 93 22 eta 609 402 908 
22:00etatik 09:00etara
Ruiz Golvano. Amorebieta-Etxano. (19-25)
Aprilaren 28tik maiatzaren 4ra
Rodriguez Martinez. Igorre. Agirre Lehendakaria 27 
Tel.: 94 673 61 09 eta 688 635 154 
22:00etatik 09:00etara
Goiria Montoya. Amorebieta-Etxano. (26-2)
Zeberiokoak ez dau guardiarik egiten.
Urte osoan. 22:00etatik 09:00etara
Gometza, Ana. Francisco Kortabarria 2. Basauri.

Medikuak
Arantzazu: 94 600 74 63
Artea: 94 673 92 11
Areatza: 94 631 71 52
Bedia: 94 631 34 13
Dima: 94 680 19 74
Igorre: 94 600 74 63 

Lemoa: 94 631 31 16
Ubide: 945 45 03 61
Zeanuri: 94 673 91 49
Zeberio: 94 648 01 85

Udaletxeak
Arantzazu: 94 631 56 89
Artea: 94 673 92 05
Areatza: 94 673 90 10
Bedia: 94 631 42 00
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 45 03 22
Zeanuri: 94 673 91 46
Zeberio: 94 648 10 79

Arratiako Udalen 
Mankomunitatea 94 631 17 17 / 
mankomunitatea.arratia@bizkaia.org
Gorbeialde Landa 
Garapenerako Alkartea
94 631 55 25 / gorbeialde@gorbeialdea.com
Areatzako Parketxea 94 673 92 79
IKE 94 673 62 51 / kulturetxea@igorre.net
Euskotren 94 433 33 33 / euskotren.eus
Areatzako Notariotza 94 673 92 26
Errota Fundazioa
688 854 543 / info@errota.eus
Arratiako Musika Eskola
94 631 73 52 / www.arratiakomusikaeskola.eu

Bizkaibus 94 612 55 55
3917 linea. Bilbo-Ospitalea-
Lemoa-Zeanuri
Bilbotik. Lanegun eta zapatuetan: 06:15etik 
22:15era orduro. Jaiegunetan orduro 
07:15etik 22:15era.
Zeanuritik. Lanegunetan: Lehenengoa 
05:00etan. Ordu erdiro: 05:15etik 06:45era. 
Orduro: 06:45etik 21:45era. Azken zerbitzua 
22:00etan. Zapatuetan: Lehenengoa 
05:00etan. Orduro: 05:45etik 21:45era. 
Jaiegunetan: 07:45etik 21:45era orduro.
3911 Linea. Bilbo-Galdakao 
Ospitalea-Lemoa-Durango-Elorrio
Bilbotik. Lanegunetan: 07:00etatik 
22:00etara orduro. Zapatu eta domeketan 
Durangoraino.
Elorriotik. Lanegunetan 06:45etik 20:45era 
orduro.
Durangotik. Lanegunetan: 07:10etik 
21:10era orduro. Zapatuetan: 06:30etik 
21:30era orduro. Jaiegunetan: 07:30etik 
21:30era orduro.
3912 Linea. Bilbo-Ospitalea-
Lemoa-Durango-Ermua-Eibar
Bilbotik. Lanegunetan: 06:30etik 22:30era 
orduro. Jaiegunetan: 07:30etik 22:30era 
orduro.
Eibartik. Lanegunetan: 06:00etatik 
21:00etara orduro. Zapatuetan: 06:20tik 
21:20ra orduro.

Jaiegunetan: 07:20tik 21:20era orduro.
3925 linea. Bilbo-Lemoa-
Otxandio-Ubide
Bilbotik. Lanegun, zapatu eta jaiegunetan,
Otxandiora: 06:45etik 20:45era orduro. 
Ubidera: 06:45etik 20:45era bi ordurik behin.
Ubidetik. Lanegun eta zapatuetan: 
06:45etik 20:45era bi ordurik behin. 
Jaiegunetan: 08:45etik 20:45era bi ordurik 
behin. 
* 08:45ean, 14:45ean eta 18:45ean urteten 
diran zerbitzuak Barazaren gelditzen dira.
Otxandiotik urtekerak. Lanegun eta 
zapatuetan: 06:55etik 20:55era orduro. 
Jaiegunetan: 08:55etik 20:55era orduro.
3927 linea. Bilbo-Lemoa-Zeanuri 
(autopistatik)
Bilbotik. Lanegunetan: 07:00etatik 
21:00etara orduro. Zapatu eta jaiegunetan ez 
dago zerbitzurik.
Zeanuritik. Lanegunetan: 07:00etan lehena, 
eta 08:15etik 21:15era orduro. Zapatu eta 
jaiegunetan ez dago zerbitzurik.
3928 linea. Artea-Zeberio-Ugao
Zeberiotik Ugaora. Lanegun eta 
zapatuetan: 07:00, 08:20, 09:10*, 11:00; 
11:45*, 14:10, 15:00, 16:10, 18:30*, 20:20.
*Basauriraino bakarrik.
Basauritik Zeberiora. Lanegun eta 
zapatuetan: 10:00, 12:45*, 19:20.
*Artearaino bakarrik.

Ugaotik Zeberiora. Lanegun eta 
zapatuetan: 07:20, 08:40, 10:20, 11:20, 13:05, 
14:30, 15:30, 16:30, 19:40, 20:40.
Arteatik Ugaora. Lanegun eta zapatuetan: 
06:50, 08:00, 14:00, 16:00.
Ugaotik Arteara. Lanegun eta zapatuetan: 
13:05, 15:30, 20:40.
Igorretik Ugaora. Lanegun eta 
zapatuetan: 07:55ean.
Ugaotik Igorrera. Lanegun eta 
zapatuetan: 07:20ean.
Zeberiotik Arrigorriagara. Jaiegunetan: 
08:10, 11:10, 14:10, 17:10, 20:10.
Arrigorriagatik Zeberiora. Jaiegunetan: 
10:20, 13:20, 16:20, 19:20.

La Union 94 427 11 11
Bilbo-Gasteiz
Lanegunetan: Ubidekoak 09:15ean urteten 
dau eta Otxandiokoak 16:00etan. Zapatuetan: 
Ubidekoak 09:00etan urteten dau Bilbotik.
Jaiegunetan: Ubidekoak 10:00etan urteten 
dau eta Otxandiokoak 18:30ean.
Gasteiz-Bilbo
Lanegunetan: Ubidekoak 09:00etan urteten 
dau Gasteizetik eta Otxandiokoak 10:30ean.
Zapatuetan: Otxandiokoak 10:30ean urteten 
dau Gasteizetik.
Jaiegunetan: Ubidekoak 16:30ean urteten dau 
Gasteizetik.

Erraz eta gustura irakurten dan 
liburua da hau, komiki formatuak 
lagundu egiten deusku-ta. Egilea, 
Alison Bechdel, Estatu Batuetako 
komikigile ezagunenetakoa da; 
baina egia esan, liburua ez da ko-
miki hutsa, nobela grafikoa dala 
esango neuke. Narrazino oso bat 
da, irudiz ondo jantzita, eta tes-
tua be ohiko komikietakoa baino 
landuagoa.

Modu barregarrian kontetan 
dau Bechdelek bere familiaren 
historia gordina; horixe da-ta 
liburu hau, idazlearen familiari 
buruzko memoriak. Aitaren fa-
milia osotuten eben guztiak herri 
txiki baten, edo haren inguruma-
rietan bizi ziran. Haxe zan bech-
deltarren ekosistemea, mundua 
ia; eta egileari mundu barri bat 

FUN HOME. FAMILIA-ISTORIO TRAGIKOMIKO BAT

zabaldu jakon unibersidadera 
joan zanean, hantxe onartu eban 
bere homosexualidadea, eta han-
txe topau eban askatasuna. Aita 
autoritarioak homosexualidadea 
eta mutil gazteakanako zaletasu-
na larregizko perfekzionismoaren 
ostean gordeten eban. Perfekzio-
nismoak zurrun eta konserbado-
re bihurtu eban aita, alabearen 
izakera sortzailea onartzeko ez-
gai. Amak isilean onartuten edo 
sufriduten eban egoera hori, eta 
aitaren heriotzearen ostean aska-
tasuna etorri jakon amari be. Etxe-
ko egoera latza ikutu komikoagaz 
deskribiduten dau Bechdelek.

Aita kamioi batek harrapauta hil 
ei zan. Holan onartu eben etxe-
koek eta inguruko guztiek, baina 
Alison Bechdelek, neskatotxoa 

Alison Bechdel

Fun Home. Familia-istorio 
tragikomiko bat. Itzultzailea: 
Danele Sarriugarte

Txalaparta, 2024

244 orrialde

zala, susmoa eukan aitaren he-
riotzea bere buruaz beste egiteko 
modu bat izan zala, eta aitak be-
rak bota ebala bere burua kamioi 
pera.

Harritu egin nau Bechdelek 
egin dauan zintzotasun ariketea 
liburua idaztean. Horrek erakus-
ten dau andrazko adoretsua dala, 
izan be; ez da erraza-ta norbe-
raren familiaren gorabeherak 
ezelango bildur barik, zehaztapen 
guztiakaz eta ezer estaldu barik 
kontetea.

Irudiak be atseginak dira. Ho-
rrek erakusten dau idazle argia 
ezeze, marrazkilari trebea be ba-
dala egilea.

Rafa Ugalde

3BERBETAN

ZEURE BERBEA

ARTELATZ ETA TXARAKINZirhika

Zure eretxia agertu gura badozu, Zeure Berbea atala zabalik daukazu. Ez da 
komenidu 15 lerro baino gehiago idazterik. Izena, telefonoa eta Nortasun 
Agiriaren zenbakia agertu beharko dira. Laburtu behar izan ezkero, begituk 
eskubidea dauka horretarako. Gutunak hona bidali: begitu@begitu.eus helbidera.

Hitanoagaz hasteko aholkuak (LXVI).
Kale berbakunea sustatu guran

KARLISTADAK (III)

-Zergaitik hasi zoazan karlistadak?
-XIX. mendean erregea hil egin zoan eta Karlos erregearen 
anaia parau behar zoan bere lekuan.
-Eta zer pasau zoan?
-Liberalak agertu zoazan orduan, Lege Zaharrak kentzea zan 
helburua, errekurso naturalak herriari kentzeako. Urte biko 
ume bat erregetzan ipintea zoan estrategia.
-Urte biko ume bat?
-Bai, jauna... Ingelesak euren alde yegoazan Bilboko burdina 
lortzeako.

ERETXIA

Zeure Berbea

Espazio hau irakurleentzako espazioa 
da. Irakurleak gura dauana adierazo-
teko lekua. Bialdu zuen kexak, eske-
rronak, hausnarketak, burutazinoak 
edota ideak karta baten bidez eta 
erabili begitu beste irakurleei zuen 
ikuspuntua helarazoteko. Argitara-
tuteko derrigorrezkoa da izen osoa, 
NA-ren zenbakia eta herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz. Hauxe 
helbidea:

Zertu Kultur Elkartea
begitu aldizkaria
Herriko Plaza 24
48142 Artea
Edo, helbide elektroniko honeta-

ra bialdu zure gutuna: 
begitu@begitu.eus

BEGITU ALDIZKARIA

Ametsaren 
bestekaldean

AGER BARRAGAN
Kazetaria

Zenbat aldiz pentsau izan 
dogu gure ametsak egia 
bihurtuko dirala? Eta, 

zenbat aldiz pentsau izan dogu 
amets horreek egia bihurtzeko 
beharrezkoa dana egingo dogu-
la? Ametsetako lanbideak dira 
gehien bat jarraitzen doguzanak. 
Batzuek ingeniari, diseinatzai-
le, arkitekto eta beste batzuek 
irakasle, kirolari edo musikari, bai-
na danok daukagu geratzen jakun 
bizitza gustetan jakuna egiten pa-
setako ametsa edo helburua.

Gaurkoan, txikitatik jarraitu 
izan dodan lanbideari buelta bat 
emon eta foku aurrean dagoana 
barik, foku atzean edo backsta-
gean gertatzen danaz pentsatze-
ra bultzatu gura zaitut, ze badakit 
gehiengoak oso polito ikusten 
dauala musikearen mundua eta 
askotan, modu berekoi baten, ez 
dauala begien aurrean daukan 
arazoa ikusten.

Milaka eta milaka artista dira 
urte guztian munduan zehar 
kontzertuak emon eta euren 
musikea zabaltzen dabenak. Ho-
rraino dana ondo, bai. Baina zer 
pasetan da hain gustuko dauka-
gun artista hori, bere utopia-
ordua bizi eta gero, oholtza gai-
netik jatsi eta bere errealidadera 
bueltetan danean? Badakie bizi 
daben bizitza hori ezinezkoa eta 
idilikoa dala gehiengoarentzat, 
baina aldi berean, sentimentu 
kontraesankorrak izaten ditue 
askok, zeren eta personak diran 
heinean, sentimentuek gainezka 
egin ahal deutsee. 

Oin dala pare bat hilebete Ai-
tana abeslari kataluiniarraren do-
kumentala estreinau zan Netflix 
plataforman eta honek egia esan, 
arrakasta ikaragarria izan eban 
lehen minututik. Azken urteetan 
abeslariaren bizitzaren gorabehe-
rak ikusi ahal doguz bertan, baina 
ikusleen sorpresarako, doku-
mentalak ez dau bakarrik bizitza 
zoragarri hori barrutik erakusten. 
Ikus-entzunezko lan honek artis-
tearen osasun mentala dau ar-
datz eta zehatz-mehatz azaltzen 

dau Aitanak zelan sufridu dauan 
bere bizimodua Operacion Triun-
fo telesailetik urten eta arrakasta 
izugarria izatera pasau zanetik. 
Bertan ikusi ahal dogu industria 
musikalak zelan persona bat har-
tu eta putzurik sakonenean sartu 
daiken eta dinamika honek per-
sona horrengan daukan podere 
psikologiko suntsitzailea.

Beste adibide bat da Sleep 
Token talde britainiarrak oin 
dala astebete argitaratu eban 
Caramel kantua. Azken urteotan 
talde anonimo honek izandako 
arrakastea izugarria izan da, oso 
denpora gitxian oso handiak egin 
dira eta horrek era batean edo 
bestean gainezka egin deutsela 
ikusi daiteke kantu barri honetan. 
Taldekideen esanetan, hasi zira-
netik, maskarak erabilten ditue 
eurak persona moduan bigarren 
plano baten geratu eta entzuleek 
bakarrik musikaz gozatu dagien, 
baina horrek be ez dau munstroa 
gelditu arazo. 

Caramel abestian, taldeko 
abeslariak bere egunerokota-
sunean sufriduten dituan si-
tuazinoak eta sentimentuak 
adierazoten ditu era ezin hobe 
baten "arnastea be zaila egiten 
jata" edo "eszenalekua kartzela 
bat da, amesgaizto ederrena" 
moduko esaldiakaz. Nahiz eta ge-
hiengoarentzat anonimoa izan, ba- 
tzuek, bera nor dan, non bizi dan 
eta egiten dauan guztia argita-
ratzea izan dabe helburu taldeak 
igoera izugarri hori izan ebanetik, 
bere sentimentuak eta osasun 
mentala zein fisikoa kontuan izan 
barik, jakina.

Orduan, badakit gatxa egiten 
jakula eta askotan gustetan jakun 
kantua entzuten egotea besterik 
gura ez dogula, baina kontzertu 
batera goazenean agerleku gai-
nean ikusten dogunaz harago 
joan beharko geunke, artistakaz 
bat egin eta gure moduko senti-
mentuak dituela argi euki, horrek 
egingo dau-ta esperientzia ezin 
hobea izatea.

Utopia bat

CLARA LUJA AZPIRI

  BEGI TXINDORRA

  LUMATUTEN   ZERTZEAN

Imajinau zeinkie gure gizar-
tea kotxe barik? Autobusak 
eta trenak bakarrik, ibilgailu 

pribadu barik. Batzuentzat ezi-
nezkoa litzateke bizimodua, bes-
te batzuentzat utopia bat. Murgil-
du gaitezan hipotetiko honetan 
ea zer topetan dogun.

Imajinau, beraz, gaur egun leku 
guztietan dagozan errepideak, ia 
hutsik. Leku pìlo bat edonora oi-
nez joateko, edo bizikletaz, gura 
dogun moduan. Auto-ilararik ez, 
larregizko abiadurarik ez. Anima-
liek leku gehiago izango leukie, 
ekosistemek eskertuko leukie. 
Eta aparkalekuak be beste kon-
tuentzat balira... imajinau egi-
zue espazioa. Hainbeste gauza 
egiteko espazioa ia ulertezina 
da: kirola egiteko sekulako espa-
zioak, ibilteko, dana ezetuteko. 
Mundua berreskuratuko geunke.

Eta ez hori bakarrik, iraba-
zitako gune horreetan airea 
askoz hobea izango litzateke. 
Nabaritzen badogu hobeto 
arnasten dala herri txiki baten 
urian baino, zelango airea izan-

go geunke milioika auto desa- 
gertu ezkero? Gure bizitzari 
urteak gehituko geunskioz eta 
urte horreetako bizi-kalidadea 
bestelakoa izango litzateke. Gas 
horreek guztiak arnastea ino-
rentzat ez dala ona danok da-
kigu, imajinau egizue urteak eta 
urteak horreengandik libre iza-
tea zelangoa izango litzateken. 

Kotxeak desagertu arazotea ez 
litzateke ona izango naturaren- 
tzat eta osasunarentzat bakarrik: 
hildako pilo bat saihestea beste 
ondorioetako bat izango litzate-
ke. Naturalak ez diran heriotzen 
kausa handi bat da trafiko instri-
puak dira eta horreetako askok 
(gehienak ez badira) auto pri-
baduak ditue erdigunean. Beste 
edozein produktuk kotxeak be-
zainbeste persona hilgo baleuz, 
aspaldi egongo litzateke merka-
dutik kanpo.

Lekua irabaziko geunke, airea 
hobetuko litzateke eta bizitzak 
salbauko litzatekez.

...Baina gobernuek laguntzak 
emoten dabez kotxe gehiago 
erosteko. 

"Lorategiak errespetatu" dino Arteako Kultur Etxeko lorategitxoa 
jagoten dauan kartelak, zelatan dabilen polizi baten moduan. Be-
harrezkoa al da gaur egun, dan-dana esatea? Beharrezkoa al da 

zentzuzkoak diran gauzak be argi itxi behar izatea? Ez gara gai, gizar-
te moduan inguruan daukaguna jagoteko? Badago nonor, landareok 
apurtuteko asmoa izan eta kartela ikusterakoan atzera botako danik?

Senak dinozku ez dala hain kartel garrantzitsua baina abisuak 
abisu, ez dau askorako balio izan. Landareak osorik dagoz bai, bai-
na plastikoz betetako lurrean dagoz landatuta. Plastikozko tapoiak, 
txutxeen pakete zatiak, piruleten paluak, zigarro-mutxikinak... Bertan 
botatako edo haizeak ekarritako zaborra izan daiteke baina, norena 
da ardurea?

MAITE ARRIZABALAGA

Gerari

* Zertzean atalean argitaratzen doguzan testuak, literarioak edota sormenekoak diranez, heltzean diran mo-
duan argitaratuko doguz eta ez doguz gure euskera ereduan ipiniko.

Tarte hau zeuretzako be dago zabalik, holango sormen-lanak begitun argitaratu gura izan ezkero, eskatu 
egiguzuz argitaratzeko baldintzak begitu@topagunea.com helbidean. 

Sua zara
zu zara sua
beroa bezain goria 

hain leuna eta bortitza aldi berean  
zerua eta infernua. 

Sua zara 
sugarrekin hitz egiten 
txinparten dantzan 
jakintsua 
irmoa 
alaia mugimenduan 
gupidagabea sutasunean. 

 

Suak eraldatu egiten du 
bilakatuz atsekabea indarrean 
dolua argiz estaliz 
beldurra zeharkatuz 
mina xahutuz. 
 
Jakin badakizu, errautsetatik sua egiten 
haizearekin jolasten 
sua bera irensten 
edota ura irakiten. 
 
Zure arima sua da 
eta sua ez da itzaltzen.

Azpiegiturak modernizau eta kaleko 
itxurea hobetuteko lanak egiten dabiz 
Igorreko Lehendakari Agirre kalean

Erredakzinoa

Udalaren arabera, lanon helburu 
nagusiak oinezkoen mobikortasu-
na hobetutea, herriko azpiegiturak 
modernizetea eta kalearen itxurea 
hobetutea dira. Lanok hiru hilebe-
teko iraupena izango dabe gitxi 
gorabehera, eta fase bitan egingo 
dira. Lehen fasean kaltzada eta 
espaloien zati bat barriztauko dira, 
eta bigarren fasean, eraikinen fa-
txadetatik hurren dagoan espaloia 
barriztuko da.

Jarduketak
Proiektuak hainbat jarduketa ja-
soten ditu. 443 metro koadro es-
paloi eta 755 metro koadro kal- 
tzada barriztauko dira. Espaloiek 
zabalera handiagoa izango dabe, 
eta kolore argiko granitozko lau-
zaz zolatutako dira. Oinezkoen 
pasabideek, barriz, lauzadura 
podotaktil gorriak izango ditue 
irisgarritasuna bermatzeko.

Drainatze eta hornidura sarea 
be hobetuko dira lanokaz. PVC 

IGORRE

Erredakzinoa

Igorreko Udalbatzak guztien 
adostasunagaz onartu eban mar-
tiaren 26an, Hiri Antolamendu 
Plan Orokorreko hasikerako onar-
pen dokumentua.

Dokumentu hau udalerriaren 
antolamentu integralerako oina-
rrizko tresna nagusia izango da, 
hau da, HAPOk Igorre osoko lur-
zoruaren eta eraikinen erabilerak 
antolatzen ditu, bai publikoak, bai 
pribaduak. 

Igorreko HAPOk "dagoana 
manteniduteko asmoa dauka.
Gaur egun daukaguna mantenidu 
eta geratzen diran hutsuneak be-
tetea ahalbidetuko dau" adierazo 
eutsan begituri Aitor Etxebarria 
urigintzako zinegotziak. "Hutsu-
neak bete eta herria konpaktau 
egingo da" gehitu eban Olatz 
Urkiza alkateak. Eta herria ez sa-
kabanatzeak mobikortasunean 
onurak be badakarzala azaldu 
eban alkateak. Izan be, lotutako 
herri espazio jarraituek, balio este-
tiko eta funzionala izateaz gainera, 
mobikortasun jasangarria bultza- 
tzen dabe.

Eta horreexek dira Igorreko HA-
POren idea nagusietako batzuk. 
Baita "ahalik eta gitxien oztopatzea 
natura inguruaren eraldaketan" be 
edo "biztanleen beharretara ego-
kitzen dan bizitegi garapen neu-
rriduna" eta "dagoan industria 
bilbea mantentzea berroneratze 
eragiketa bigaz" beste batzuen 
artean.

Prozesu luzea
Igorrek gaur egun ez dauka HA-
POrik, 2000. urteko Arau Sub-
sidiarioak baino. Baina 25 urte 
honeetan Igorreko beharrak 
aldatu egin dira eta, Udalak ga-
rrantzitsu joten dau Igorrek gaur 
egungo beharretara egokitutako 
urigintza plan bat izatea; besteak 
beste, etxebizitza, espazio pu-

Igorreko Udalak HAPO 
hasikerako dokumentua 
aho batez onartu dau 

blikoa, mobikortasuna, ingurune 
naturala eta jarduera ekonomiko 
beharretara egokitutakoa. 

Hirigintza Plan Orokorra egitea, 
behin betikoa onartu arte, proze-
su luzea da; hainbat urte irauten 
dau eta hainbat fase ditu. Igorre 
2003an hasi zan HAPOa idazten. 
20 urte baino gehiago igaro dira 
eta 6 legegintzaldi; eta herrita-
rrek parte hartzeako uneak be 
egon dira, 2006an, 2010ean eta 
2017an, hain zuzen be. 2022an, 
idatzi zan hasikerako onespena-
ren dokumentua, eta, 2025ean 
onartu da legeria barrira egokitze-
ko gitxieneko aldaketakaz.

Jentearen partaidetzarako 
ekintzak
Onespen horren ondoren, do-
kumentua jente-aurrean ipini 
da, plana herritarrei hurreratzeko 
eta herritarrek plana aberasteko 
ekarpenak egin dagiezan. Eta 
hainbat ekintza egingo dira jen-
tearen parte-hartzea sustatzeko. 
Holan, urri lehenengoaren 30era 
arte, erakusketea dago ikusgai, 
postontziagaz, Kultur Etxean. 
Erakusketarako bisita gidatuak 
be, euskeraz eta gaztelaniaz 
egin dira aprilean, eta maiatzean 
be egingo dira. Maiatzaren 7an, 
17:00etan, euskeraz eta 15ean, 
gaztelaniaz, ordu berean.

Informazino berbaldiak eta 
tailer parte-hartzaileak be anto-
latu ditu Udalak. Lehenengoa 
aprilaren 9an izan zan eta biga-
rrena maiatzaren 7an izango da, 
18:30ean, Kultur Etxean.

Eta genero ikuspegia HAPOn 
txertatzeko, berariazko saioa pres-
tatu dabe maiatzaren 15erako, 
18:30ean.

Gainera, parte hartzerako gida 
bat, azalpen liburuxkak eta dibul-
gazino bideo bat be prestatu dira. 
Informazino gehiago Udalaren 
webgunean www.igorre.net to-
pau daiteke.

Igorreko Udalak Lehendakari Agirre kalea barriro urbanizetako lanak hasi dauz 

kaleko 29, 31 eta 33 zenbakien artean. Proiektua Estudios y Obras Rekalde, S.L. 

enpreseari esleitu jako, eta guztira 291.378,78 euroko inbersinoa da. 

hodi bidezko drainatze kanali-
zazino barria ipiniko da, zazpi 
hustubidegaz euri-urak biltzeako 
eta lurpeko ur-hargune bat ipi-
niko da bankuaren aurreko oi-
nezkoen babesgunean dagoan 
lorategi baten, hornidura sarera 
konektauta.

Argiteria publikoa eta telekomu-
nikazinoei jagokienean, argiztape-
na barriztuko da, zortzi LED argi 
barri instalauz, 3 eta 5 metroko al-
tuerako zutabeetan muntauta. Era 
berean, lurpeko telekomunikazino 
bideratze bat egingo da aireko ka-
bleadua kentzeako.

Ingurunea edertzeko, hiru 
lorategi-parterre sortuko dira, 
eta bertan zugatzak eta zugaxkak 
landatuko dira. Gainera, hiru kale-
banku, sei loreontzi, paperontzi 
bi, zortzi metalezko pilona eta lau 
burdinurtuzko zugatz zulo ipiniko 
dira.

Kale barrirako izen bila
Etxeak egiten dabiz Garbe ka-
learen atzekaldean eta igorrezta-

rrek aukerea daukie hiru izenen 
artean aukeratuteko aprilaren 
15era arte. Honeek dira aukeran 
dagozan izenak:

1-. Mari Karmen Madariaga ka-
lea. Mari Karmen Madariaga Igo-
rren jaio zan, 1927ko martiaren 
8an. Erraketista profesionala izan 
zan eta "Arrati" ezizenez egin zan 
ezaguna. 

2-. Presa gane kalea. Eraikun- 
tza eremua presearen inguruan 
dago. 

3-. Arginatx kalea. Igorreko kale 
askok mendi izenak daukiez eta 
tradizino horreri jarraituteko pro-
poniduten da hau.

IGORRE

Aste erabagigarria dauka 
aurretik Kiñu Gaztetxeak

IGORRE

Erredakzinoa

Aprilaren 23an izango da Igo-
rreko Gaztetxearen eta Sabadell 
Bankuaren arteko epaiketea eta 
26an, XI. urteurreneko jai nagusia 
ospatuko da bazkari, manifestazi-
no eta kontzertu artean.

Igorreko Kiñu Gaztetxea 2014an 
zabaldu zan eta 2020tik, Saba-
dell Bankuaren kontrako prozesu 
judizial baten dago murgilduta. 
Sabadellen abogaduak aurkeztu 
ez ziran epaiketa bat tarteko, apri-
laren 23an izango da behin betiko 
epaiketea; gaztetxearen desalojoa 
agindu ahalko dau epaileak. Garbe 
auzoko eraikina Sabadell Bankua-
rena da jaubetza legalez baina 
gazte asanbladeak hau defendi-
duteko hautua hartu dau: "Gune 
autogestionatuonganako erasoak 
handituten diran moduan, gu be 
bagabiz saretu eta gure amorru 

zein alkartasuna antolatuten".
Epaiketa batek emoten dauan 

ezjakintasuna medio, Kiñu Gaz-
tetxea XI. urteurreneko egitaraua 
aurrera ateraten dabil. Aprileko 
lehenengo hamabostaldian egin-
dako tailer, umeentzako jolas, 
mendi urtekera eta kontzertuen 
ostean, hurrengo zita garrantzitsua 
epaiketea bera izango da, aprila-
ren 23an Durangoko epaitegie-
tan, 09:00etan. Asanbladatik, jen-
tea bertara hurreratutera animau 
dabe sare sozialen bitartez.

XI. urteurreneko jaia
Hilaren 26an hamaikagarren ur-
teurreneko jai nagusia ospatuko 
da. Eguna armozu eta olinpia-
den hasikereagaz berotuko dabe 
gaztetxean bertan, 10:30etik au-
rrera. Gero, 15:00etan, "Bazkari 
umoristikoa" egingo da Manex 
Astigarraga eta Zeaniko Parrokoak 

girotuta. Txartelak Axular eta Kuku-
ma tabernetan erosi daitekez apri-
laren 23ra arte. Arrastiz, barriz, eta 
ordurako epaiketearen emaitzea 
jakinda, manifestazinoa egingo 
da Igorreko kaleetatik, 18:00etan. 
Urteurren jaia behar dan moduan 
amaituteko, kontzertuak egongo 
dira 21:30ean. Silitia, Gabinet, J 
Martina eta Azido Folkloriko tal-
deek eskainiko ditue kontzertuak 
eta honeek amaituta, Izarren 
Ahuntzak hartuko dau musikearen 
ardurea.

Igorrek Hedapen Kanala 
zabaldu dau informazinoa 
whatsappez emoteko
Erredakzinoa

Igorreko Udala hasi da udal infor-
mazinorik garrantzitsuena whats-
apparen bidez heldu arazoten 
herritarrei. Abisu eta jakinarazpen 
ofizialak, Udal ekitaldi eta jardue-
rak, zerbitzuei eta administrazino 
epeei buruzko informazinoa eta 
alertak eta larrialdiak jakinarazoko 
dauz hedapen kanalean. 

Informazino hau jaso ahal iza-
teko, QR kodea eskaneau behar 
da.

Honegaz 9 dira gure eremuan 
hedapen kanala daukien udalak. 
Izan be, Areatza, Artea, Bedia, 

Dima, Igorre, Lemoa, Ubide, Zea-
nuri eta Zeberioko udalek, whats-
appa erabilten dabe herritarrei 
informazinoa heldu arazoteko.

IGORRE

LEMOA

Erredakzinoa

Hamaika lagunek osotuten dabe 
Euskaraldiaren hamaikakoa eta 
osotuten dabenek euskerearen 
erabilerea bultzatzeko pausua 
emoteaz gainera, Euskaraldiaren 
enbajadore be izango dira eta he-
rritarren parte hartzea aktibauko 
dabe.

Euskal Herriko hamaikako 
orokorraz gainera, herriek eta 

Lemoak aurkeztu dau bere 
Euskaraldiaren hamaikakoa

entidadeek be osotu leikie euren 
hamaikakoa eta holan egin dau 
Lemoak. Iratxe Ruiz (ahobizi), 
Naiara Rementeria (belarriprest), 
Aratz Artola (ahobizi), Nora Ha-
louani (belarriprest), Aroa Rami-
rez (ahobizi), Uxue de la Torre 
(ahobizi), Iradi Fernandez (aho-
bizi), Julen Bengoetxea (ahobizi), 
Vanesa Denche (belarriprest) eta 
Eneritz Atutxa (ahobizi) dira ha-
makaikoa osotuten dabenak.

Erredakzinoa

Gernika Palestina herri ekimenak deituta elkarreta-
ratzeak egin ebezan Euskal Herri osoan aprilaren 
8an. Artean, Igorren, Zeanurin eta Zeberion be egin 
ziran konzentrazinoak Palestinako herria sufriduten 

dagoan genozidioa salatuteko.
Palestinako herriaren eta jentearen kontrako atzen 

erasoen aurrean "Palestinako herriari maitasuna eta 
babesa heldu arazo" be gura izan eutsien batutakoek.

Palestinaren aldeko elkarretaratzeak 
egin ziran hainbat herritan

Erredakzinoa

Arteako Hiri Antolamendu Plan 
Orokorraren lehen proposamena 
onartu eban Udalak eta jente-
aurreko fasea pasau ostean, 
alegazinoak egiteko fasean dago. 
HAPO udalerriaren antolamentu 
integralerako tresna nagusia da, 
lurzoru eta eraikin publiko eta 
pribaduen erabilerak antolatuten 
dituana. HAPO hau Arteako bi-
garrena da; 2002an onartu zana 
ordezkatuko dauana.

Bigarren HAPO honen proze-
sua hasteko lehenengo pausuak 
emoten 2021ean hasi zan Udala. 
Dokumentuaren lehen proposa-
mena egin, jente-aurrean ipini 
zan eta oin alegazinoak egiteko 
fasean dago. "Proposamena ez 
da itxia, aldaketak egon ahal dira, 
eta seguruenik egongo dira. Izan 
be, alegazinoak ondo aztertu eta 
herritarren eskariei erantzun ego-
kia emoten ahaleginduko gara. 
Horregaitik, animau gura dogu 
jentea euren ekarpenak alegazi-
no bidez egitera" azaldu deutso 
begituri Gorka Beitia zinegotziak.

Prozesuan herritarren oin ar-
teko parte-hartzearen barri be 
emon dau Beitiak. "Herritarrakaz 
hiru batzar general eta sektoria-
lak egin ziran 2024an. Ondoren 
alegazino honeek landu eta 
erantzun ziran. Horregaz egin zan 
lehen proposamena eta Udalera 
bialdu zan lehen onarpena egi-
teko. Aurten zezeilean barriro ba- 
tzar informatiboak egin ziran eta 

HAPOa, alegazinoak egiteko fasean dago
martian alegazino epea zabaldu 
zan (momentu honetan gagoza-
na). Parte-hartzea hasikera baten 
eskasa izan arren, atzen fase ho-
netan handia izan da eta batzar 
informatibora, esate baterako, 45 
personatik gora etorri ziran".

Hurrengo pausuak, behin ale-
gazino epea amaituta maiatzaren 
31n, alegazinooi erantzun eta 
guzti horregaz azken proposame-
na landutea izango da. Gero Biz- 
kaiko Foru Aldundiaren zein Eus-
ko Jaurlaritzearen onespena jaso 
beharko dau. Prozesua 2027ko 
hasieran-edo amaituta egotea 
espero dabe Arteako Udalean. 
Behin onartuta 20-25 urteko in-
darraldia izango dau.

Artea herri lasaia izatea da 
helburua
HAPO honegaz, Artea herri lasaia 
izatea espero dabe Udalean. Pla-
za ingurutik kotxeak atera eta oi-
nezkoentzako pentsatua. Eta ahal 
bada, etxebizitza nahikoz herriko 
jenteak bertan geratu gura ba-
dau bertan geratu ahal izateko. 
Ibilbide seguruak, genero ikuspe-
gitik landutakoak eta berdegune 
handiko aukereagaz Santamañe 
inguruan.

"Momentuko eskariei erantzu-
na emon behar deutso HAPOak, 
ze ez da gizarte bardina gaurkoa 
edo 2002koa, nahiz eta gauza 
batzuk errepetiduten diran. Kon-
tuan izan behar da HAPOa, zer 
egin daiteken edo zer ezin dan 
egin bideratzeko tresna dala, bai-

ARRATIA/ZEBERIO

ARTEA

na ez dauz berez arazoak edo he-
rriterren beharrak beteten, bertan 
dagoana esku pribaduetan dago-
ta. Guk Udaletik goitik datozan 
lege batzuk bete behar doguz 
eta HAPOan ezin da jenteak gura 
dauan guztia agertu".

Oingo momentuan, ardurarik 
handienetako bat etxebizitzak 
dirala dino Beitiak. "Baina etxeak 
ezin daitekez edozein lekutan 
egin, eta gero egitea bideratu 
arren, zeure jaubetzan egiteko 
baimena izan arren, ez badator 
inor egitera alperrekoa da". HA-
POak 170 etxe inguru egin dai-
tekezala ipinten dau hasikera ho-
netan, baina horreetatik zenbat 
egindo diran ez dago jakiterik, 
"aurrekoan 250 etxe egin ahal 
ziran eta 30 inguru bakarrik egin 
dira".

LEMOA

Txarrespena adierazo dau 
Udalak alkatearen kontrako
pintaketak dirala-ta
Erredakzinoa

Txarrespen irmoa adierazo dau 
Udalak alkateari zuzenduta herrian 
agertu diran pintaketen aurrean. 
"Holango ekintzak guztiz onartezi-
nak dira eta ez daukie lekurik ez Le-
moan ez inon. Udalak komunidade 

konzientzia eskatu gura deutse gi-
zalege barik jokatuten dabenei; izan 
be, euren ekintzek eragin negatiboa 
daukie herritar guztiengan. Beraz, 
jokatu daigun gizalegez eta erres-
petuz, saihestu daiguzan edozein 
motatako diskriminazinoak eta izan 
gaitezan arduratsu" azaldu dabe.

Aprileko lehenengo egun 
bietan, gure eremuko 
ikastetxe publikoetan 
batez beste irakasleen 
%79,5ek egin eban greba

Erredakzinoa

Lemoako eskolako datuen faltan, 
Arratia eta Zeberioko ikastetxe 
publikoetako irakasleen %79,5ek 
egin eban greba, batez beste 
aprilaren 1ean eta 2an. Aurreko 
greba egunetan baino irakasle 
gehiagok egin eben egun horree-
tan; izan be, porzentajerik txikie-
na eukien ikastetxeetan, gehiago 
izan ziran grebara batu ziran 
irakasleak.

Zeberion eta Zeanurin irakasle 
guztiek egin eben greba egun 
bietan eta gitxieneko zerbitzuak 
baino ez ziran egon. Artean, apri-
laren 1ean, irakasleen %93k egin 
eban greba eta hurrengo egu-
nean, guztiek %100ek. Dimako 
eskolan barriz, hilaren 1ean 
%92k egin eban greba eta hu-
rrengo egunean %77k. Igorreko 
eskolan, %70ek lehenengo egu-
nean eta %75ek bigarrenean eta 
Areatzako eskolan, egun bietan 
%50 inguruk. Institutuan irakas-
leen %52k egin eban greba egun 
bietan. 

Areatza, Artea, Dima, Igorre, Le-
moa eta Zeanuriko guraso alkar-
teek deitutako elkarretaratzea 
be egin zan Igorren, kalidadezko 
hezkuntza publikoa eskatuteko, 
"gurasook, irakasleakaz batera, 
lehen lerroan jartzeko hautua 
egin dogu, gure seme-alaben es-

ARRATIA, ZEBERIO ZEANURI

Estimulazino sensorialeko gela dago 
Zulaibarren, era pedagogiko eta 
terapeutikoan erabilten dana

Erredakzinoa

Horren erabilerearen barri emon 
deutso begituri Irene Barrasa 
proiektuaren arduradunak. Barrasa, 
Gizarteratzeko zikloko irakaslea da, 
bigarren mailako tutorea eta zikloko 
dual orokorrak eta intensiboak 
(praktikak) kudeatzen ditu, besteak 
beste.

Zer da gela multisensoriala eta 
zertarako erabilten da?
Ikasgela multisensorialak estimula-
zino sensoriala metodologia des-
bardinetatik lantzea ahalbidetzen 
daben baliabide espazialak dira. 
Gela horreetan erabilera librea, pe-
dagogikoa edo terapeutikoa egin 
daiteke, baina gu atzen erabilera bi 
horreetan zentretan gabiz. Dibersi-
dade funzionala daukien personei 
arretea emoteko sortu baziran be, 
gaur egun askotariko kolektiboakaz 
egiten da behar: hezkuntza pre-
mina espezifikoak dituen ikasleak, 
hirugarren adinekoak, dolua bizi 
daben personak, droga-mendeko-
tasuna daukienak, eta abar.

Ez dago aurrez zehaztutako 
ekipamentu eta material bakarra 
ikasgela multisensorialetarako, 
eta gure kasuan, oingoz, honako 
honeek daukaguz: ur-ohe bat boz-
gorailu eta termorregulatzaileagaz, 
burbuila zutabe bat, ispiluak, alfon-
bra bat argiakaz, kubo argitsu bat, 
proiektore bat, soinu ekipo bat, 
musika instrumentuak, argi ultra-
morea, haizagailu bat, gel proiekto-
re bat, izar proiektagailu bat, aroma 
difusore bat, kolunpio bat, lastra 
mantak, fitbolak, arrabolak, pelota 
sensorialak, ehundura desbardine-
tako materialak, pinturak...

Azken baten, erabiltzaile bako-
txaren profil sensoriala aztertzea da 
helburua, behar zehatzen arabera 

esku hartzeako, inguruneko estimu-
luak kontroletako aukerea emoten 
dauan espazio baten. Zentzumen 
kanalak estimulauz (entzumena, 
ikusmena, ikumena, dastamena, 
usaimena, propiozeptiboa eta bes-
tibularra), erabiltzaileengan efektu 
zehatz bat eragitea lortzean dogu. 
Adibidez, kanal propiozeptiboa 
estimulauz, sakoneko ikumenaren 
bidez, erlajazinoa erraztu daikegu 
pisudun manta bategaz. Aldiz, kanal 
bestibularraren estimulazinoagaz, 
orekaren bidez arretea estimulau 
daikegu fitball edo ur-ohearen 
bidez, batez be erabilgarria dana 
TDAH kasuetan.

Urri bigarrenetik martxan dago 
gela, eta oingoz Zulaibarko OL-
Hko ikasleakaz eta martitzene-
ro etorten diran Igorreko gela 
egonkorreko ikasleakaz esku har-
tu dogu. Gainera, Mendekotasun 
Egoeran dauden Pertsonei Arreta 
eta Gizarteratzeko zikloetako gure 
ikasleek gela erabilten dabe role-
playingak egiteko eta elementuak 
eta materialak probetako.
Erabilten bakarrik ez, Zulaibar-
go ikasleek be hartu dabe par-
te gelaren eta bertan dagozan 
makinen diseinuan, ezta?
Aurten, Dualiza proiektuagaz, ziklo 
arteko erronka bat egin dogu, eta 
bertan parte hartu dabe Mende-
kotasun Egoeran dauden Pertsonei 
Arreta (MEDPA), Gizarteratze (G), 
Automatizazioa eta Robotika Indus-
triala (ARI), Fabrikazio Mekanikoko 
Diseinua (FMD) eta Mekanizazioko 
(M) oinarrizko graduek.

APSDko ikasleek ikasgelarako 
materiala egin dabe (botila eta pe-
lota sensorialak, euri-makilak adibi-
dez) eta menpekotasun egoeran 
dagozan personei zuzendutako 
saioak diseinau ditue.

Gizarteratzeko ikasleek, erabiltzai-

leen beharrak aztertu, esku-hartze 
bat diseinau, esku hartu, eta eba-
luazino bat diseinau dabe Zulai-
barko OLH-ko eta Igorreko ikaste-
txeko gela egonkorreko ikasleakaz.

Bestalde, FMDko zikloa, ikasleek 
eta ARIko ikasleek batera asma-
tutako materiala diseinetan dabil, 
eta azken horreek material hori 
automatizau eta ikasgelagaz konek- 
tauko dabe. Idea honeek guztiak 
erabiltzaile potentzialen beharretara 
egokitu ahal izateko, Gizarteratzeko 
ikasleen gomendioak eta jarraibi-
deak jaso ditue. Momentuz, neurri 
handiko dado bat diseinetan hasi 
dira, zati bakotxean funzino bat izan 
daikena; adibidez, mobimentuaren 
bidez soinua eta argiak sortzean 
dituen sensoreak.

Azkenik, OLHko ikasleak ikas-
gelan kolunpio bat instaletako 
beharrezko materiala mekanizetan 
dagoz.
Askoren artean egindako lana, 
persona askori arretea emote-
ko, ezta?
Proiektu honek aukerea emon 
deusku ziklo desbardinetako irakas-
leak eta ikasleak euren etorkizuneko 
lan-praktikakaz zuzenean lotutako 
teknika barritzaileetan prestatzeko.

Bestalde, ARI eta FMD zikloe-
tako ikasleek euren ezagutzearen 
aplikazinoa industriatik kanpoko 
beste sektoretan ikusteko aukerea 
izan dabe, gizarte eremuagaz kone-
ktauz. Baita, normalean harreman 
handirik ez daukien zikloen artean 
modu koordinaduan lan egiteko 
be, hezkuntza komunidadearen 
zentzu handiagoa sortuz.

Era berean, gela erabiltzaileakaz 
erabili ahal izateak eta euren 
sorkuntzen aplikazinoa ikusteak 
ikasleen motibazinoa erraztu dau.

Horrez gainera, Dualiza-La Caixa 
eta FPEmpresa-ri esker proiektu 
hau aurrera eroan ahal izan dogu. 
Izan be, proiektua egin ahal izateko 
beharrezkoa izan dan irakasleen 
formakuntzEa, liberazinoa, eta ma-
teriala erostea ahalbidetu dabelako. 
Horrek guztiak eragin zuzena izan 
dau ikasleen formakuntzan, eta be-
raz, honeen etorkizuneko lanetan.

Azkenik, baliabide honek hainbat 
erabilera izan daikezala azpimarra-
tuko neuke. Arratian, askotariko pre-
minak dituen persona askori arretea 
emoteko ahalmena daukalako, eta 
momentu honetan gure eskual-
dean ezaugarri honeekaz daukagun 
baliabide bakarra dalako.

Zulaibar ikastetxean Gela Multisensorial deritxan estimulazino sensoriala 

ahalbidetzen dauan gela dago. 

kubideak eta guztion etorkizuna 
dagoz jokoan!" aldarrikatu eben.

Sindikatuak eta Hezkuntza 
Saila
Greba egun asko izan diran arren, 
sindikatuen arabera, "indartsu" 
dagoz irakasleak. "Hezkuntza 
publikoko irakasleak indartsu 
heldu dira bigarren faseko greba 
dinamikearen amaierara. Gaur 
be (aprilak 2), grebara deitutako 
hamar irakasletik zortzik babestu 
dabe deialdia, eta gero eta jente 
gehiago dabil parte hartzean mo-
bilizazinoetan" azaldu eben.

Begoña Pedrosa Hezkuntza 
sailburuak erantzun eutsen sin-
dikatuei "Hezkuntza Sailak eskua 
luzatuta daukala, baina nego-
ziazinoak serio eta emonkorrak 
izan behar dirala eraginkorrak 
izateko". Eta gogora ekarri eba-
zan Haurreskolak partzuergoko, 
sukaldeetako eta garbiketako lan-
gileakaz lortutako akordioak.

Maiatzean 5 egun greba
Eusko Jaurlaritzako Hezkuntza 
Sailagaz lehenago akordiorik lor- 
tzean ez badabe, LAB, Steilas, 
ELA eta CCOO sindikatuek gre-
bara deitu dabez irakasleak maia- 
tzaren 12, 13, 14, 15 eta 16rako.

Irakasleek hamabost urte 
daroez lan hitzarmena eguneratu 
barik.

Ordura arteko porzentajerik altuena izan zan eta 

Arratiako guraso alkarteek deituta elkarretaratzea 

be egin zan aprilaren 2an Igorren "Familiak ere 

kalitatezko hezkuntza publikoaren alde" lelopean.

Igorren aprilaren 2an egindako elkarretaratzea.

Raul Artieda: "Plataforman ideologia 
desbardinetako jentea batu gara"

"Eragin kultural eta 

paisajistikoa be 

ikaragarria da, herri 

ingurua desnaturalizetan 

dalako eta horrek eragin 

psikologiko handia 

daukalako, batez be, 

bertan bizitza osoan bizi 

izan diran personengan"

Erredakzinoa

Zelan eta zergaitik sortu da 
Mandoian Eolikorik Ez plata-
formea?
Lagun batek komentau euskun 
Igorren sano dokumental interes-
garria egoala, Makatzak Arratiako 
Ekologistak taldeak antolatutako 
Francisco Vaqueroren Vidas irre-
novables dokumentala, hain zu-
zen be. Nik aurretik ezetuten ne-
ban zuzendaria eta ikustera joan 
ginan. Dokumentala ikusi ostean 
antolatuten hasi ginan, jenteagaz 
berba egiten eta lanean hasi gi-
nan. Udalak oso informazino gitxi 
emon ebala ikusi genduan, proie-
ktua bai baeukan ipinita web- 
gunean, baina ez eban emoten 
mendietan aerosorgailu indus-
trialgune batek dakarzan arazoen 
gaineko informazinorik. Orduan, 
Makatzak taldeagaz kontaktuan 
ipini ginan eta berbaldi bat anto-
latu genduan. Usansoloko batek 
azaldu eban proiektua: azpiegitu-
ra hori egiteak zer ekarriko dauan, 
hain zuzen be.

Plataforman ideologia desbar-
dinetako jentea batu gara, men-
dizale asko dagoz, Austarri Mendi 
Taldeko asko, baina norbanako 
moduan dagoz, ez talde moduan.

Honen aurrean, Udalak ber-
baldi bat antolatu dau aprilaren 
11rako, proiektuaren barri emo-
teko. Eskertzen da.
Zergaitik dinozu industrial-
gune bat dala eta ez parke 
eoliko bat?

Energia sortzeako industria bat 
dalako eta parke berbearen kon-
notazinoen kontra egiten daua-
lako. Ez dira bakarrik aerosor-
gailuak, horreek ipinteko oinarria 
porlanezkoa da eta 24 metroko 
diametroa dauka. Industrialgune 
horreek egiteko lur-erauzketea 
dago, baso suntsiketea, lurrak 
erosionau egiten dira, akuife-
roak... Hemen inpaktu geologiko 
eta hidrologiko ikaragarria gerta- 
tzen da. Eta hori ez da esaten.

Eragin kultural eta paisajistikoa 
be ikaragarria da, herri ingurua 
desnaturalizetan dalako eta ho-
rrek eragin psikologiko handia 
daukalako, batez be, bertan bi-
zitza osoan bizi izan diran per-
sonengan. Jentearen osasunean 
be kalte handia egiten dabe, za-
rateagaitik batez be... Faunan be 
eragin handia dauka, saguzar eta 
hegaztietan batez be.

Beste gauza bat ez dana aita- 
tzen Mandoia zeharkatzen dauan 
ebakuazino linea da, Zeberio 
errekea zeharkatzen dauana. Eta 
kalte horreek guztiak metatu egi-
ten dira.
Zein fasetan dago proiektua?
Dakiguna da Eusko Jaurlaritzeak 
enpreseari esan deutsala egin 
dauan ingurumen inpaktuaren 
ebaluazino txostena ez dala na-
hikoa. Askotan, enpresek euren 
sokakoei eskatzen deutsez txos-
tenok, neurrira egiteko, eta ez 
dira fidagarriak.

Gu Zeberioko talde guztiakaz 
ipini gara kontaktuan eta informa-

zinoa emon eta laguntzea eskatu 
deutsegu. Batez be alegazinoak 
egiteko orduan. Espero da ale-
gazino epea aprilean edo maia- 
tzean zabaldutea. 

Alegazinoak ondo egiteko be 
dirua beharko dogu eta mendi 
taldeagaz gabiz lanean. Mendi 
taldeari eragin handia egiten 
deutso. Gure artean egin dogu 
berba GR ibilbideen gainean eta 

uste dogu inguru guztiko jentea-
rentzat Mandoia aisialdi eremu 
garrantzitsua dala. Aerosorgailuak 
ipini ezkero espazio hori galduko 
da. Ez dot uste inork gurako 
dauanik Manchako On Kixote bat 
izan.

Hemen galderea da nok atera-
ten dau etekina honegaz guztiagaz.
Ekarriko dau dirurik herrirako?
Irakurri dodanagaitik bai uste dot 

MANDOIAN EOLIKORIK EZ PLATAFORMEA

Zeberion, herritarrek Mandoian Eolikorik Ez plataformea sortu dabe Feroskana parke eoliko izeneko proiektuari aurre 

egiteko. Izan be, Ferosca Wind (Delta Power) enpreseak Zeberio lurretan 4,7 MWko bost aerosorgailu ipini gura ditu. 

Palak bertikalean dagozanean 200 metroko altuerea hartzean daben aerosorgailuak dira eta jentea bizi dan lekuetatik 

oso hur egongo litzatekez: Ametzola auzuneak eta Andra Mari ermiteak 0,738 km-ra eukiko leukie errota erraldoi 

horreetako bat; Uriondo auzuneak, 1,12 km-ra; Mintegik, 1,33 km-ra; Solatxik, 1,45 km-ra; Zubialdek 2,32 km-ra eta 

Saldarainek 2,46 km-ra. Igorreko Elexalde auzunetik be 1,36 km-ra egongo litzateke aerosorgailu bat.

Plataformako kide dan Raul Artiedak azaldu deutso begituri plataformearen sorreraren errazoiak. Artieda, nafarra 

jatorriz, 2020tik bizi da Zeberion.

enpresek diru bat emoten deu- 
tsiela Udalari aerosorgailuak ipin-
tearren. Baina uste dot jentearen 
osasuna diru horren gainetik da-
goala eta diru horrek ez dakarrela 
aberastasuna, kontrakoa baino.

Negozio kapitalista bat da, 
dirua inbertidu gura dabe eta 
gainera Europatik etorten jakiez 
dirulaguntzak, negozioa errazago 
egiteko. Proiektu espekulatiboa 
da. Argindar premina be ez da 
eurek sinistu arazo gura daben 
bezain handia. Izan be, EEEren 
webgunera joten badozu, argi 
eta garbi ikusten da elektrizida-
de eskaerea gitxitzen dagoala, 
industriak behera egin daualako. 
Argindarraren eskariaren %50-60 
inguru, industriarentzat da, indus-
tria kapitalistek konsumiduten 
daben energia, hain zuzen be. 
Eta %18-20 gitxi gorabehera zer-
bitzuen sektoreak konsumiduten 
dauana da, hotelak, eta abar.

Ez da gu energia barriztagarrien 
kontra gagozala, baina edonon 
eta planifikazino barik egiten da-
biz; dana, kapitalaren metaketea-
ren alde.
Jenteak parke eoliko ingu-
ruko herrietatik alde egiten 
dau, ezta?
Bai, hori gertatu da Nafarroan. 
Jenteak ez dau gura han egon, 
martxan dagoan garbigailu ba-
ten ondoan lo egitea lez dalako. 
Atsedenik hartu ezinda, azkenean 
gaixotu egiten zara.

Makroproiektu horreek guztiak 
ez dagoz herriarentzat eginda, 
kapitalarentzat baino. Ez dabe 
enplegurik sortzean, eta lurra 
kentzean deutsue: ezin da lu-
rra landu, ganadua be ezin da 
bazkatu aerosorgailuetatik hur, 
ez dalako ondo egoten, estresa 
sortzean jakolako. Azkenean ezin 
dozu bizimodua atera eta ezin 
zara zure inguruan egon.

Holan, abeltzaintza estensiboa, 
lurra zaintzean dauana, desager-
tu egiten da.
Hemen sortutako energia 
hori hemen erabilteko da?
Uste dot hemen sortutako energia 
Europan saldu gura dabela. Tensi-
no handiko kableak sartu gura di-
tue itsasoz Capbretoneraino. Gitxi 

gorabehera Barrikatik edo hortik 
sartu gura dabez. Linea bi datoz, 
bidekurutze bat egiten dabe eta 
hortik joango litzateke. Beraz, sal- 
tzeako da... baina bueno, nik uste 
Frantziak ezetz esango leukela, 50 
zentral nuklear ditualako eta gaur 
egun Frantziak energia saltzean 
daualako! Ha-ta guzti be, gura 
deuskue saldu negozio ona litza-
tekela. Atzean, seguruenik energia 
barra-barra xurgatzen daben datu 
enpresa erraldoi horreetako bat 
egongo da.
Beraz, parke eolikoak egiteak 
eragin handia dauka inguru-
nean, material asko behar da 
aerosorgailuak egiteko, tar-
tean, Afrikatik ekarritako litio, 
kobalto eta nikela, eta gainera 
energia konsumoa bultzatzen 
dabe: ez dirudie oso jasanga-
rriak. Baina kapitalari ez jako 
interesetan konsumoa murriz-
tea, bultzatzea baino, ezta?
Beharrezkoa dala esaten dabe 
ezpabere mozketak egongo dira-
la. Mehatxuak.

Argi dagoana da ez dagoala 
argindar eskaera hori. Zertarako 

egiten dabe hau, orduan?
Argindarra merkeagoa izango 

dala dinoe, baina Nafarroa erro-
taz beteta dago eta Nafarroan 
hemen ordaintzen dogun beste 
pagetan dabe argiaren prezioa. 
Eta beste edozein lekutan be bai. 
Herritarrak engainau eta euren 
negozioak ipinteko besterik ez da.

Energia garbiagoa ete dan be, 
eztabaidagarria da. Hori guztia 
ekoiztu ahal izateko, aerosor-
gailuak egiteko, litioa, kobaltoa, 
eta abar behar dira. Eta horreek 
lurretik atera behar dira, erauzi 
egin behar da lurra. Batez be 
Afrikan lehertzen deutseez lurrak. 
Kolonialismoa eta estraktibismoa 
dagoz atzean. Ez da bakarrik gure 
herriari eragiten deutsan kontu 
bat, hemen esaten dana baino 
askoz gehiago da. Izugarrizko txi-
kizio ekonomikoa da. Zentzuzko 
energia gastua egin behar da!
Alegazinoek ezertarako balio 
dabe?
Bai. Konprobauta dago. Leku 
askotako esperientziek erakus-
ten dabe alegazinoek proiektuak 
gelditu arazo dituela. Gelditzeko 

asmoagaz egiten badira, jakina! 
Izan be, galeriari begira be egin 
daitekez. Batzuetan hori be ger-
tatzen da.

Burruka egiteko modu bi da-
goz: bata bide administratibo eta 
judizialetik; eta gero herriaren 
burrukea dago: mobilizazinoak, 
mendi martxak, konzentrazi-
noak... edo dana dalakoak. Man-
doiako proiektu hori gelditu ahal 
izateko modu bietan eta batera-
tuan egin behar da burrukan. 

Eguaztenero biltzean gara eta 
pentsetan gabiz ze pausu emon. 
Zeberioko mendi taldeagaz ibilal-
diren bat egiteko asmoa daukagu 
eta gero igual eskatuko deutsagu 
Udalari herriarentzat hain garran-
tzitsua dan zeozerren aurrean 
erreferenduma egiteko, Zeberio 
lango herri batentzat ikaragarrizko 
obrea dalako. Herria kontuan har-
tu behar da.

Eta herria ez da kontuan hartu 
behar bakarrik lau urtetik behin, 
holango egoeretan berbea eta bo-
toa emon behar jako. Edo sinadura 
bilketea egingo dogu. Bizitza osoan 
burruketan egindako guztia!

Parke eolikoa ipini gura daben Mandoia kordala Saldarainetik. Argazkia: Geuria.

TXIRRINDULARITZEA

Hirugarren egin dau Oskar 
Garrok Paraziklismoko 
Espainiako Kopako 
laugarren lasterketan
Erredakzinoa

Aprilaren 6an jokatu zan Leongo 
Camporayanan Paraziklismoko 
Espainiako Kopako laugarren las-
terketea. Oskar Garro igorrezta-
rrak hirugarren egin eban Maurice 
Far Eckhard eta Markel Alonsoren 
atzetik, MC2 kategorian.

Lasterketa honegaz hasi eban 
igorreztarrak denporaldia, lesino 
bat dala-ta ezin izan zalako lehe-
nago hasi. Eta bueltan, beretzat 
denporaldiko lehenengoa zan 
lasterketan hirugarren egiteak 
pozik hartu dau. "Lasterketara 
joan nintzan entrenamentu gi-
txigaz, egon nazalako lesionauta 

hilebete bi eta erdi-edo eta oso 
pozik nago egindakoagaz" azaldu 
deutso begituri.

Espainaiko Kopako hurrengo 
lasterketea maiatzaren 24an Lu-
gon izango da.

Triatloia
Lasterketa honeek triatloirako 
entrenamentu moduan hartzean 
dituala dino Garrok. "Aurten as-
moa daukat Portugalen triatloi 
txapelketa baten eta Espainiako 
beste baten parte hartzeako. Eta 
honeek lasterketak entrenamen-
tu moduan ondo etorten jataz. 
Banabil entrenetan eta sensazino 
onakaz" adierazo dau.

Andrazkoen Arratia A taldea igoera 
promozino postuetan kokatu da

Erredakzinoa

Andrazkoen Arratia A taldeak hila-
ren 13an jokatu eban Santande-
rren atzen postuan dagoan Racing 
B taldearen kontra eta 0-5 irabazi 
eban. Lehen gola Irati Artaraz be-
diaztarrak sartu eban 8. minutuan, 
bigarrena, Lucia Pascualek 29. 
minutuan eta atsedenaldira heldu 
orduko 0 eta 3koa sartu eban Irune 
Egigurenek. Bigarren zatiko 52. mi-
nutuan Nerea Izagirrek laugarrena 
egin eban eta Amaia Alzagak 55. 
minutuan bosgarrena. 27 jardunal-
diren ostean eta ligea amaituteko 
hiru partiduren faltan 53 puntu 
ditu Arratia Ak eta hirugarren pos-
tuan dago, eta zuzenean igotea 
dakarren bigarren postuan dagoan 
Athletic C puntu bira dauka. Hiru-
garren postuak igoera promozinoa 
jokatuteko aukerea emoten deutsa 
Igorreko taldeari. Datorren partidua 
Urbietan jokatuko dau Oiartzun 
taldearen kontra hilaren 19an, goi-
zeko 11:30ean.

Andrazkoen Arratia B taldeak 
hilaren 12an jokatu eban Urbietan 
Uritarra taldearen kontra eta 4-1 
irabazi eban. Lehen gola bigarren 
minutuan heldu zan Naiara Jovek 
penaltiz sartutako golari esker, bi-
garrena 28 golegaz kategoriako pi-
txitxia dan Alaitz Zelestino dimozta-
rrak sartu eban 42. minutuan. 
Bigarren zatian beste hiru gol sartu 
ziran, Ahantzi Garciak sartu eban 
arratiarren hirugarrena atezainaren 
huts bateri esker, Larrabetzukoek 
penaltiz 3 eta 1ekoa sartu eben eta 
Jovek egin eban laugarren gola. 23 
jardunaldiren ostean 40 puntu ditu 
Arratia Bk eta bosgarren postuan 
dago. Datorren partidua hilaren 
26-27ko astegoienean jokatuko 
dau Urbietan Ariz taldearen kontra.

Gizonezkoen Arratia A taldeak 
hilaren 12an jokatu eban Zor-
notzan bigarren postuan dagoan 
Amorebieta B taldearen kontra eta 
0-2 irabazi eban. Golak bigarren 
zatian heldu ziran, Ekain Garaizar 
dimoztarrak sartu eban lehenen-
goa eta Xabier Orbe igorreztarrak 
bigarrena. Arratiak atzen 6 jardu-

naldiak daroaz galdu barik eta 29 
jardunaldiren ostean seigarren 
postuan dago 47 puntugaz. Dato-
rren partidua hilaren 26-27ko as-
tegoienean jokatuko dau Urbietan 
Zaldua A taldearen kontra.

Gizonezkoen Arratia B taldeak 
be hilaren 12an jokatu eban etxetik 
kanpo atzen postuan dagoan Be-
rriatuko taldearen kontra eta bana 
bardindu eban. Arratia 0-1 heldu 
zan atsedenaldira Ibon Agirretxe 
igorreztarrak lortutako golari esker 
baina bigarren zatian bardinketea 
lortu eban etxeko taldeak. Emai- 
tza txarra arratiarrentzat kontuan 
hartuta etxekoak jokalari bat gitxia-
gogaz gelditu zirala 15. minutuan. 
29 jardunaldiren ostean 36 puntu 
ditu Arratia Bk eta hamabigarren 
postuan dago. Datorren partidua 
hilaren 26-27ko astegoienean 
jokatuko dau Urbietan Moraza A 
taldearen kontra.

Lemoako Harrobi
Lemoako Harrobik hilaren 13an 
jokatu eban Moraza A taldearen 
kontra etxetik kanpo eta 1-0 galdu 
eban. Etxekoen gola 80. minutuan 
heldu zan. 29 jardunaldiren ostean 
33 puntu ditu Lemoako Harrobik 
eta hamahirugarren postuan dago. 
Datorren partidua hilaren 26-27ko 
astegoienean jokatuko dau Arlona-
gusian Ermua A taldearen kontra.

Jubenilen Arratia Ak mailaz 
igotea lortu dau matematikoki
Gizonezkoen Arratia A taldeak 
Nazional Mailara igotea lortu dau. 
Hilaren 12an Urbietan jokatutako 
partidua galdu eban arren mailaz 

igon dau. Gogoratu urte bitan ja-
rraian igon dala taldea mailaz eta 
hau hirugarren urtea dala mailaz 
igotea lortzean dauana, kasu gitxi 
egongo dira hau lortu dabenak. 
Gainera jokalari honeetako askok 
Kadete mailako atzen urtean be 
igotea lortu eben.

Arratia eta Lemoako Harrobin 
izen-emoteak
2025-2026 denporaldirako izen-
emotea zabalik dauka Arratia fut-
bol taldeak maiatzaren 30era arte. 
Futbol eskolea (2018, 2019 eta 
2020), Benjamin, Alebin, Infantil, 
Kadete eta Jubenil kategorietan 
emon daiteke izena. Horretarako 
klubeko bulegora jo behar da ordu-
tegi honetan: astelehen eta marti- 
tzenetan 10:00etatik 12:00etara 
eta eguazten, eguen eta barikue-
tan 16:00etatik 18:00etara edo 
cdarratia@cdarratia.com helbide 
elektronikora mezua bialdu behar 
da. Informazino gehiago gura izan 
ezkero 747 452 538 edo 94 631 
57 04 telefonoetara jo behar da.

Lemoako Harrobik be 2025-
2026 denporaldirako izen-emotea 
zabalik dauka. Futbol eskolea 
(2018, 2019 eta 2020), Benjamin, 
Alebin, Infantil, Kadete eta Jubenil 
kategorietan emon daiteke izena. 
Horretarako labur.eus/lemoako-
harrobi helbidean sartu eta bertan 
agertzen dan formulario bete be-
har da, ostean taldeko arduradu-
nak hartu-emonetan ipiniko dira 
izena emon dauanagaz. Informazi-
no gehiago gura izan ezkero 690 
190 738 telefonora jo behar da 
whatsapp bidez.

FUTBOLA

Atzen jardunaldian Santandergo Racing B taldeari 0-5 irabazi ostean andrazkoen 

Arratia A taldea hirugarren postuan kokatu da. Gizonezkoen Arratia Ak bigarren 

postuan dagoan Amorebieta Bri 0-2 irabazi eutsan etxetik kanpo eta igoteko 

postuetatik 4 puntura kokatu da. Andrazkoen Arratia Bk 4-1 irabazi eban etxean 

Uritarra taldearen kontra. Gizonezkoen Arratia Bk bana bardindu eban atzen 

postuan dagoan Berriatukoren kontra eta Lemoako Harrobik 1-0 galdu eban 

etxetik kanpo Moraza A taldearen kontra.

Amorebieta B eta Arratia Aren arteko partidua Zornotzan.

FRONTENISA

Lehenengo Andrazkoen 
Frontenis Txapelketea 
antolatu dabe Artean
Erredakzinoa

Arteako Jai Batzordeak eta Kafrangak 
Talde Feministeak Binakako Andraz- 
koen Frontenis Txapelketea antola-
tu dabe. Izena aprilaren 27ra arte 
emon daiteke labur.eus/frontenisar-
tea helbidean edo udaletxera deituz. 

Partiduak, maiatza eta bagilean 
jokatuko dira, martitzen eta eguen 
arrastietan, jokalariek besterik ez 
badabe adostuten. Kanporaketak 
pelota bizi zein motelagaz joka-
tu daitekez, bikoteek adostutako 
moduan. Finala barriz, Arteako 
jaietan jokatuko da, urri lehenen-
goaren 7an, 17:00etan, pelota 
hori biziagaz. Irabazleek, txapela 
eta otzara bana izango dabe sa-
ritzat eta bigarrenek otzara bana.

Antolatzaileek, lehiatik harago, 

ondo pasau gura daben andra 
guztiak animau gura ditue parte 
hartzera. "Topau bikotekidea eta 
emon izena! Jokatuten jakin ala 
ez, ondo pasetan goaz!" dinoe.

Juan Mari Aurtenetxe 
"Txirpu" Arratiako Txapeldun
Erredakzinoa

Aprilaren 13an jokatu zan Lemoan 
Banakako Arratiako Txapelketea eta 
Obako Juan Mari Aurtenetxe "Txir-
pu" izan zan txapelduna 525 pun-
tugaz. Bigarren San Kristobal taldeko 
Salvador Lopezek egin eban 518gaz.

Aprilaren 5ean ostera jokatu zan 
Bargondian Arratiako Komarkala 
Bola Txapelketako hirugarren jar-
dunaldia eta Zeanurik eroan eban 
garaipena 530 puntu lortuta.

Bigarren Lemoa sailkatu zan 515 
puntugaz, hirugarren San Kristobalek 
egin eban 474gaz, laugarren Elorria-
gak 469gaz, bosgarren Bargondiak 
453gaz eta seigarren Obak 446gaz.

Hiru tiraldiren ostean holan dago 

sailkapen orokorra: 1-. Lemoa 1.701 
puntu; 2-. Zeanuri 1.700 puntu; 
3-. Elorriaga 1.612 puntu; 4-. Oba 
1.572 puntu; 5-. San Kristobal 1.552 
puntu; 6-. Bargondia 1.453 puntu.

Banakako sailkapena ostera hau 
da: 1-. Juan Carlos Izurza (Zeanuri) 
325 puntu; 2-. Ismael Manzanedo 
(Lemoa) 313 puntu; 3-. Salvador 
Lopez (San Kristobal) 311 puntu; 
4-. Asier Ibaiondo (Zeanuri) 303 
puntu eta 5-. Juan Mari Aurtenetxe 
(Oba) 297 puntu.

Datorren tiraldia hilaren 26an 
Lemoan izango da eta Arratiako 
Binakako Txapelketako sailkapena 
jokatuko da 16:30etik aurrera. Hu-
rrengo eguneko goizeko 10:00etan 
jokatuko da finala.

BOLA JOKOA

Aurrera doa Ubidestroi 
lasterketetan izen-emotea
Erredakzinoa

Maiatzaren 1era arte dago za-
balik, maiatzaren 31n jokatuko 
diran Ubidestroi Trail lasterkete-
tan parte hartzeako izen-emotea. 
Izena kronoak.com webgunean 
emon behar da.

Lasterketa luzeak 28 kilome-
troko ibilbidea dauka eta 2.000 
metroko desnibela. Lasterketako 

punturik gorena Gorbeiako ton-
torra da eta ibilbidea egiteko, 6 
ordu daukiez. Lasterketa laburrak 
barriz, 22 kilometro eta 1.200 
metroko desnibeldun ibilbidea 
dauka. Honeek be gehienez 6 
ordu ditue ibilbidea egiteko.

Guztira 300 dorsal dagoz laster-
keta bietako partaideentzat. Dorsal 
kopuruaren erdiak baino gehiagok 
emon dabe izena daborduko. 

MENDIA

Lemoako Orientazio Zirkuitu Herrikoiko 
probetarako izen-emotea zabalik dago
Erredakzinoa

COBI taldeak (Club de Orienta-
ción Bidea) maiatzaren 11rako, 
XI. Jesús de la Fuente Zirkuitu 
Herrikoiaren bosgarren probea 
antolatu dau Lemoan, Kultura 
eta Memoriaren astearen ba-
rruan. Maiatzaren 7ra arte emon 
daiteke izena www.cobidea.com 
webgunean.

Lau ibilbide egongo dira, eda-
de eta maila guztietako partai-
deek parte hartu dagien. Parte-
hartzaileek, banaka edo taldeka 
parte hartu ahal izango dabe eta 
urtekerak tartekatuak izango dira, 
10:00etan hasita. Proba honeta-
rako beren-beregi egindako ma-
pan markautako puntu guztietatik 
eta ordenean pasau beharko dira 
partaideak, puntu batetik hurren-
gora joateko bakotxak gura dauan 
bidetik.

Lemoako herrigunea eta in-
guruko mendi eta basoak har-
tuko ditu probeak, Lemoatxeko 
lubakiak eta Lemoako auzoetatik 

igaroz. Gorabehera gitxiko ibilbi-
deak izango dira distantzia eta 
zailtasun gitxiko frogetan. Holan, 
Open Zuriak, 20 metroko aldatza, 
10 baliza eta 1.670 metro lerro 
zuzenean ditu, eta Open Horiak, 
90 m-ko aldatza, 15 baliza eta 
3.850 metro lerro zuzenean. 
Distantzia eta zailtasun handiko 

ORIENTAZINOA

frogetan barriz, gorabeherak han-
diagoak dira. Open Laranjak, 310 
m-ko aldatza, 20 baliza eta 5.030 
metro lerro zuzenean ditu, eta 
Open Gorriak, 370 m-ko aldatza, 
24 baliza eta 7.490 metro lerro 
zuzenean. Dana dala, orokorrean 
galapan erraz egin daitekezala di-
noe antolakuntzatik.

Harrobi X. Alebin Txapelketea jokatuko 
da hilaren 26an Arlonagusian
Erredakzinoa

Aprilaren 26an, 2013an jaiotako 
futbolariez osotutako 12 talde le-
hiatuko dira Lemoako Arlonagusia 
zelaian Lemoako Harrobi Futbol 
Klubak antolatutako txapelketan. 
Aurtengo barritasuna da Portu-
galgo talde bat dagoala, Sporting 
Braga, hain zuzen be. Lemoako 
Harrobi eta Sporting Clube de Bra-
gaz gainera, Real Club Deportivo 
La Coruña, SD Eibar, Deportivo 
Alaves, Athletic Club, Real Socie-
dad, Atletico Madrid, Valencia CF, 
Osasuna Futbol Kluba, Real Valla-
dolid eta DV7 Academy taldeetako 
gaztetxoak neurtuko dira Lemoan.

Txapelketea egun bakarrean 
jokatuko da, goizeko 09:45etik 
13:30era arte eta arrastiko 
16:00etatik 20:00ak arte. Partiduak 
20 minutukoak izango dira eta 
aldi berean bi jokatuko dira, baina 
finalak 12 minutuko zati bi izango 
ditu. Hamabi talde diranez, moltso 
bi egingo dira, 6 taldekoa bakotxa 
eta ligaxka moduan jokatuko dabe.

Ligaxkako lehenengoa zuze-
nean pasauko da finalera. Bigarren 
eta hirugarren geratzen diranen 
artean barriz, partidua jokatuko da 
finalera nor pasauko dan jakiteko. 

FUTBOLA

"Txirpu" eta Salvador Lopez Lemoan.

Irakurzaletasuna 
bultzatuteko ekimenak 
liburutegietan Liburuaren 
Egunaren harira

Aprilaren 23an, Liburuaren Nazi-
noarteko Eguna da eta Arratiako 
udal liburutegi batzuek irakurzale-
tasuna bultzatzeko kanpainak egin 
ditue: Lemoakoak eta Bediakoak, 
hain zuzen be. Beste batzuek ba-
rriz, ipuin kontaketak edo liburu 
aurkezpenak antolatuten ditue 
gazte zein nagusiengan irakurteko 
"harra" sartzeako.

Lemoako Udal Liburutegiak, 
euskerazko irakurzaletasuna 
bultzatzeko "Irakurri euskaraz, bi-
derkatu euskara" izeneko kanpai-
nea dauka martxan aprila osoan. 
Holan, euskerazko liburu bat mai-
leguan hartzean dabenen artean, 
euskerazko liburuak erosteko 25 
euroko 10 bonu zozketatuko ditu. 

Bedian be, irakurzaletasuna bul- 
tzatzeko kanpainea daukie martxan 
aprilean zehar "Ezin dozu galdu" 
izenpean. Mailegu bat egitean, fitxa 
bat emoten jako irakurleari, bete 
eta liburuaren sinopsia labur bat 
egin dagian, beste irakurleek zer-
gaitik ezin daben galdu liburu hori 
azalduz. Kanpainea amaitu ostean, 

Erredakzinoa

LIBURU EGUNA

txartela eta liburuak erakusketa 
baten ipiniko dira. Erakusketan, Be-
diako irakurleen artean ze liburuk 
euki daben arrakastarik handiena 
ikusi ahal izango da.

Ipuin kontaketea eta liburu 
aurkezpenak
Ipuin kontaketa ugari antolatu-
ten dira herrietan, umeen artean 
irakurzaletasuna bultzatzeko; 
baita Liburuaren Egunaren in-
guruan be. Dimako liburutegia 
Bariku txiki ekimenaren antola- 
tzaileetako bat da, eta ipuin kon-
taketa musikatua antolatu eban 
aprilaren 11rako. 

Zeanurin, Udabarria Loran eki-
menak bilatzen dau kulturea eta 
irakurzaletasuna bultzatzea eta 
martitik hasita aprilaren 14ra arte, 
9 ekimen antolatu ditue; tartean 
hiru liburu aurkezpen, Hermann 
Melvilleren Moby Dick eleberria-
ren gaineko berbaldi eta musika 
emonaldia eta Kontuleku, irakur-
zaletasuna familian bultzatzeko 
saioak ludotekan, besteak beste.

Igorreko Liburutegiak liburu aur-
kezpen bat egingo dau maiatzean.

Zer gertatu zan harrikoa egin 
ez zenduen gau haretan?
Aititak eta amamak gau baten ez 
eben egin harrikoa, batek daki 
zergaitik, gauza inportantea-
goak egongo ziran egiteko, eta 
hurrengo goizean nire amama 
hil egin zan, ustebakoan. Gazte 
eta ume bi umezurtz itxita, ama 
barik. 
Zenbat urteko umeak?
Ez dakit ondo, ze atzo bertan 
amagaz egon nintzan hau ko-
mentetan eta berak dino 10 eta 
9 urte eukiezala berak eta bere 
ahizteak, baina beste batzuetan 
be entzun dot 9 eta 8 eukiezala. 

Amama, hogeta hamapikuren 
bueltan ibiliko zan. Aitita eta 
amama ez ziran lar gazteak. Nik 
badakit aititak eta amak 30 urte-
ko diferentzia eukiela eta ama-
ma be aititaren edade ingurukoa 
zala. Inoz ez dabe jakin urte bat 
gazteago ala zaharragoa ete zan 
amama. 40 urteren bueltan eu-
kiko ebazan hil zanean.

Ba, amama hil zan goiz hare-
tan, umeak jagoten etorri ziran 
etxera auzoko batzuk eta izeko 
batzuk, aitita amamagaz egoan 
bitartean, eta komentario hori 
entzun eben alaba biek: "begira-

Erredakzinoa tu honeek zelan daukien etxea, 
harrikoa egin barik". 

Eta hortik geratu zan taratxu 
bat gure familian: geure amaren 
belaunaldian, amak eta izekok 
gauero-gauero harrikoa eginda 
ixtearena izan zan; eta nirea, nik 
hori jakin nebanetik, beste gauza 
garrantzitsuagoak lehenestekoa 
eta harrikoa azkenerako ixtekoa. 
Kar, kar, kar.

Eta liburua hortik dator. Egin 
gura neutsan aititari omenal-
ditxo bat eta hasi nintzan bere 
bizitzako olerki batzuk egiten. 
Eta momentu baten, idazten 
nengoala, heldu nintzan egun 
horretara edo topo egin neban 
goiz horregaz. Askotan entzun 
neutsan amari goiz horretaz ber-
ba egiten, ama bat-batean hilda 
topau eben goizez. Eta ebatzi 
neban egindako guztia desegi-
tea eta horretan zentretea. 

Liburua hortik hasten da eta 
nire aititaren ahotan ipinten do-
daz olerki guztiak. Aititak faltan bo-
taten dau andrea eta bizitzan egi-
ten dauan guztia kontetan deutso. 
Noz hasi zinan liburu hau 
idazten?
Ez naz oso konsziente baina egia 
esan, baneukazan olerki batzuk 
aititaren inguruan idatzita, eta 
euretako batzuk erakarri dodaz 

Harrikoa egin ez genuen gaua Aitor San 
Millanen lehen poema liburua

egoerara, beraz ezin dot esan 
noz hasi nintzan. Dana dala, oin 
urtebete gutxi gorabehera, Aste 
Santuko oporraldian, familiagaz 
etxean lasai egonda hasi nintzan 
eskemak egiten eta abar. Uda 
hasi arte gitxi gorabehera. 
Liburuak aititaren bizitza 
kontetan dau.
Bai. Lau atal ditu, bizitzagaz 
doazenak. Lehenengo atala da 
heriotza onartu egiten dauane-
koa. Gero, oroitzapenetara egi-
ten dau, alkarregaz bizi izandako 
momentuetara eta ezetu zirane-
tik euren bizitzaren gainekoa da 
bigarren atala. Hirugarrenak, Bi-
zitzen jarraitu izenpean, amama-
ren heriotzearen ostean zelan 
doan bizitza, alabak zelan atera 
aurrera eta zelan botaten dauan 
faltan amama kontetan dau. 
Azkena, aititaren zahartzaroa da 
eta Berriro elkartu izena dauka 
atal honek. Bizitzako gauzetatik 
agurtzen doa aitita eta barriro 
alkartzeko esperantzeaz egiten 
dau berba.
Mungian aurkeztu dozu libu-
rua, ezta?
Bai. Martiaren 14an egin gen-
duan irakurrialdi bat. Nik beti ko-
laborau izan dot Mungiako rock 
alkarteakaz eta Zarata alkarteak 
antolatu eban musikaz lagundu-
tako nire liburuaren irakurrialdi 
bat. Abesti batzuk jo ebezan, 
akustikoan, eta bitartean libu-
ruak aititaren bizitzatik egiten 
dauan bidaia egin genduan. Pia-
noa, gitarrea eta olerkiak batu 
genduzan. Eta akordeoia be bai 
alabeak be momentu bat izan 
ebalako. Ikaragarri polita izan 
zan. Ezagunak batu ginan, lagu-
nak eta familia… 
Beste aurkezpenik egiteko 
asmorik?
Egon dira holango kontaktu pare 
bat herri pare batetik zeozer egi-
teko, baina ez dogu ezer konkre-
tau momentuz. 
Beste proiekturik badaukazu?
Ointxe bertan badaukat gai bat eta 
hasi naz idazten baina hastape-
nean dago, oso berde. Poesia da.

LIBURUA

Errenta aitorpena euskeraz 
egiteko kanpainea martxan

UEMAk, bertako kide diran uda-
lakaz eta Foru Ogasunagaz alkar-
lanean, errenta aitorpena eus-
keraz egiteko kanpainea abiatu 
dau. Errenta aitorpena egiteko 
epea Bizkaian aprilaren 10ean 
hasi zan eta bagilearen amaiera-
ra arte iraungo dau.

UEMAk eta bertako udalek 
administrazinoagaz euskeraz 
egitera bultzatu gura dabez he-
rritarrak. Izan be, "errentea eus-
keraz egiten dauan herritarren 
kopuruak urtez urte gorantza 
egin arren, errealidade sozio-
linguistikoak erakusten dituan 
datuetatik urrun dago oindino". 
Hau da, batzuetan alde handia 
dago euskaldun indizearen eta 
errentea euskeraz egiten dabe-
nen artean. 

Aurrez aurre, telefonoz zein 
internetez, euskeraz
UEMAk errenta aitorpena eus-

Erredakzinoa

EUSKEREA

keraz egiteko argibideak emon 
ditu. Esaterako, hitzordua hartze-
rakoan, Ogasunagaz hartu-emo-
na euskeraz izan gura dala adie-
razotea nahikoa da, hartu-emona 
euskeraz izateko aurrez aurre, te-
lefonoz edo Internet bidez. Oga-
sunak sinatzeko emoten dauan 
orria be euskeraz jaso daiteke.

Errenta aitorpena interneten bi-
tartez egiten dauanak euskerazko 
bersinoa jatsi daike. Aholkularitza 
bat aukeratzen dauanak beren-
beregi adierazo beharko dau 
aitorpena euskeraz egin gura 
dauala. Eta beste moduren baten 
egiten dauanak, euskeraz egiteko 
eskatu daike.

Dolu eta maitasunezko poemak biltzean dira Harrikoa egin ez 

genuen gaua (EsPoesia, 2024) Aitor San Millanen lehen poema 

liburuan. Poemok aititaren bizitza kontetan dabe, amama hil 

zaneko eguna abiapuntutzat hartuta.

Aitor San Millan mungiarra Zeberion bizi da eta irakaslea 

da Mondragon Unibertsitateko Humanitate eta Hezkuntza 

Zientzien (HUHEZI) Fakultatean.



KULTUREA 17begitu 448
2025eko aprilaren 15a

TikTok sareko Bziber 
lehiaketea abian da

LEHIAKETEA

Maiatzaren 1era arte egongo da 
martxan Bziber lehiaketearen 
zortzigarren edizinoa, 13 eta 16 
urte bitarteko gazteentzat. Azkue 
Fundazioak gazteak eta sareak 
euskeraz ehuntzeko helburua-
gaz egindako TikTok sareko eus-
kerazko lehiaketea da. Gainera, 
Bizkaiko Foru Aldundiko Euskara, 
Kultura eta Kirol Sailaren babesa 
izango dau beste behin.

Aurten be Lorea Intxausti aktorea 
izango da erronka sortzailea eta 
astelehenero, eta lehiaketea amaitu 
arte, hainbat erronka proponiduko 
ditu gazteek euren sormena eta gai-
tasunak erakutsi dagiezan. Partai-
deek gura dabezan erronkak egin 
ahalko dabez, baita gura beste bi-

Erredakzinoa

Erasmus+ proiektua 
Zeberioko eskolan 

DUNBA

Zubialde eskolako 6. mailako 
ikasleak

Aurten be, Zubialde eskolan 
Erasmus+ proiektuagaz hasi dira. 
Urtero lez, 6. mailako ikasleak 
Europako beste herrialde batera 
joaten dira, zonaldea ezetutera. 
Oingoan, Frantziako Vernoux-en-
Vivarais herriko eskolako 12 ikas-
legaz egingo dabe alkartrukea. 
Erasmus+ programearen hel-
burua, Europako beste herrialde 
batzukaz harremanetan ipintea 
eta kulturak alkar trukatzea da. 
Proiektu honek, ingelesa modu 
dibertigarri baten ikasteko edo 
hobetuteko aukerea emoten dau. 

Ikasturte honetan, Zubialde 
eskolako eta Vernoux-en-Vivarai-
seko eskolako ikasleek artearen 
inguruko proiektua egingo dabe. 
Hori dala-ta, Bilboko Guggen-

heim museoko artista bat, Ibon 
Garagarza, Zeberioko eskolara ar-
tea lantzera joaten da hirugarren 
zikloko ikasleakaz. Gai honen 
helburua herriko artistak ezetutea 
da, Zeberiokoak zein Vernoux-
en-Vivaraisekoak. Eskola bietako 
ikasleak harremanetan hasi dira. 
Lehenengo, email bitartez hasi 
dira alkar ezetuten, eta apurka-
apurka beste modu batzuetan 
harremanetan hasi dira.

Alkartrukea egiteko, Frantziako 
ikasleak, maiatzaren 18tik 23ra 
bitartean Zeberiora etorriko dira, 
eta ikasle bakotxak familia baten 
etxean emongo ditu egunak. 
Zeberion astebete egingo dabe, 
Euskal Herriko leku desbardinak 
eta kultura ezetuteko. Geroago, 
bagilaren 7tik 13ra zeberiozta-
rrak Frantziara bidaiatuko dabe 
hegazkinez. Loiun hegazkina 

hartu, Frankfurt-en eskalea egin, 
eta ostean, Lyoneko aireportura 
helduko dira. Lyonen gau bat 
pasauko dabe eta uria bisitetako 
aukerea eukiko dabe. Hurrengo 
egunean, Vernoux-en-Vivaraisera 
helduko dira eta bertan inguruko 
lekuak eta kultura ezetuko dabe. 
Espero dabe bidaiaren ostean, 
harremanak mantentzea.

der be. TikTok sarean argitaratzeaz 
gainera, bideoak modu pribaduan 
be bialtzeko aukerea izango dabe.

Lorea Intxaustigaz batera bes-
te aktore batzuk be egongo dira 
erronkak egiten gazteakaz: Nahia 
Sillero eta Ainhoa Azpitarte Ira-
bazi arte telesaileko aktoreak eta 
Kimetz Etxabe Go!azen telesaileko 
Gontzal personaia, hain zuzen be.

Maiatzaren 2an emongo dira 
jakitera 4 irabazleak, Bziber le-
hiaketearen TikTok eta Instagram 
profilen bidez, baita lehiaketearen 
webgunearen bitartez be. Erronka 
bakotxetik 4 irabazle aterako dira, 
beraz, zenbat eta erronka gehiago 
egin irabazteko aukera gehiago 
izango ditue partaideek. Irabazleek, 
75 euroko opari txartela jasoko 
dabe, Fnac dendetan gastetako.

Lau arratiar sailkatu dira bat-bateko 
Bizkaiko Eskolarteko Bertsolari 
Txapelketako finalerako

BERTSOLARITZEA

Ezin hobeto ibili dira arratiarrak; 
izan be, lau arratiarrek hartu 
dabe parte txapelketan, eta lau-

Erredakzinoa rak sailkatu dira. Enara Gallastegi 
dimoztarra eta Iradi Barrenetxea 
arteaztarra zuzenean sailkatu zi-
ran euren kanporaketak irabazi-
ta eta Ekhi Zuluaga igorreztarra 

Maiatzaren 31n jokatuko da finala 

Iurretako frontoian eta zortzi 

finalistetako lau, arratiarrak dira. 

eta Aiala Irurtia arantzazuztarra 
puntuaketeari esker heldu dira 
finalera.

Lau kanporaketa izan ditu Biz- 
kaiko Eskolarteko Txapelketeak. 
Lehenengoa Galdakaon jokatu 
zan martiaren 31n; bigarrena, 
Gordexolan, aprilaren 2an; hi-
rugarrena, Igorren aprilaren 7an 
eta laugarrena, Durangon apri-
laren 9an. Arratiarrek bigarren 
eta hirugarren kanporaketetan 
hartu eben parte. Gordexolan, 
Enara Gallastegik eta Ekhi Zulua-
gak kantau eben eta Gallastegik 
irabazi eban saioa. Igorren, Ira-
di Barrenetxea eta Aiala Irurtia 
lehiatu ziran, eta Barrenetxeak 
irabazi eban kanporaketea.

Finala
Finala maiatzaren 31n jokatuko 
da Iurretako frontoian. Goizeko 
10:00etan eskolarteko nagusien 
idatzizko finala izango da eta 
ostean, 11:30ean, ekingo deutso 
bat-bateko finaleko zortzikoteak: 
Aiala Irurtia (Arantzazu), Ekhi Zu-
luaga (Igorre), Enara Gallastegi 
(Dima), Iradi Barrenetxea (Artea), 
Jon Abasolo (Munitibar), Kelme-
ne Abaitua (Berriz), Maddi Aur-
tenetxea (Zornotza) eta Naroa 
Iturrioz (Zornotza).

Enara Gallastegi eta Ekhi Zuluaga Gordexolako saioan.



euskara" izeneko kanpainea martxan aprila 
osoan. Euskerazko liburu bat maileguan 
hartzean dabenen artean, euskerazko 
liburuak erosteko 25 euroko 10 bonu 
zozketatuko dira.

2025-2026 denporaldirako izen-
emotea zabalik Lemoako Harrobik. 
Futbol eskolea (2018, 2019 eta 2020), 
Benjamin, Alebin, Infantil, Kadete eta 
Jubenil kategorietan emon daiteke izena 
labur.eus/lemoakoharrobi helbidean. 

bakarrizketea. Herriko Bentan.
DIMA
10:00etan, Nekazaritza, Abeltzaintza eta 
Eskulangintza Azokea plazan eta frontoi 
txikian.
LEMOA
Harrobi X. Alebin Txapelketea. 09:45etik 
13:30era eta 16:00etatik 20:00etara 
Arlonagusian.

16:30etik aurrera, Arratiako Binakako 
Bola Txapelketea. Sailkapen tiraldiak.

AprilAk 27
ARTEA
13:30ean, Deriba taldearen kontzertua 
Herriko Bentan.
IGORRE
17:00etan, zinea, Los exploradores; 
19:30ean, A Complete Unknown Lasarte 
Aretoan.
LEMOA
10:00etatik aurrera, Arratiako Binakako 
Bola Txapelketea.

AprilAk 29
BEDIA
18:00etan, 16-18 urte bitarteko 
gazteentzako etorkizuneko ikasketak 
aukeratzeko orientazino berbaldia 
liburutegian.
DIMA
18:00etan, Andraizeak antolatuta, 
Emakumea eta arrisku baskularra berbaldia 
Abaroan.

AprilAk 30
ARTEA
17:30ean, 6-8 urte bitarteko familientzako 
Irakurleen Kluba liburutegian.
ZEBERIO
16:30ean, Zainduz programako 
Zaintzaileentzako bizkar osasuntsua 
tailerreko bigarren saioa eskola zaharrean.

AprilAk 15
ARANTZAZU
17:00etatik 19:00etara, astelehenetik 
barikura liburutegia zabalik.
AREATZA
Ikasgela zabalik. Aste barruan 
08:00retatik 21:00etara eta 
astegoienetan, 09:00etatik 21:00etara.

Hilaren 25ean egingo dan mikro 
irekian izena emoteko epea zabalik 
hilaren 20ra arte labur.eus/Mikro_
Irekia25 helbidean.
ARTEA
HAPOari alegazinoak egiteko epea 
maiatzaren 31ra arte Kultur Etxeko 
Erakusketa Gelan.

Lehenengo Andrazko Frontenis 
Txapelketarako izen-emotea labur.eus/
frontenisartea helbidean edo udaletxera 
deituta.
ARRATIA, UBIDE, ZEBERIO
Euskaraldian ahobizi edo belarriprest 
jarduteko norbanakoen izen-emotea 
zabalik www.euskaraldia.eus webgunean.
BEDIA
16:30etik 19:30era, astelehenetik 
barikura liburutegia zabalik.

Aprilean, "Ezin dozu galdu" kanpainea. 
Liburutegian, mailegu bat egitean, fitxa 
bat emongo da irakurleak beteteko, 
liburuaren sinopsi laburra azaltzeko eta 
zergaitik ezin dozun galdu azaltzeko. 
Kanpainearen ostean, txartela eta 
liburuak erakusketa baten ipiniko dira.
DIMA
16:30etik 19:30era, astelehenetik 
eguenera liburutegia zabalik. 

11:00etan, Zirku tailerra eskoletan. 
Udabarriko oporretako ekintza.

Hilaren 28ra arte, jaietan txosnea 
ipinteko interesa daukienek eskaerea 
udaletxera eroateko epea.

Udal ortua izateko izena emoteko 
atzen eguna udaletxean.
IGORRE
08:00retatik 22:00etara, ikasgela 
egunero zabalik Kultur Etxean.

Astelehenetik barikura liburutegia 
zabalik 09:00etatik 14:00etara 
eta 15:30etik 20:45era. Arretea: 
astelehenetik eguenera 16:00etatik 
20:30era eta barikuetan 09:00etatik 
13:30era.

HAPO erakusketea eta herritarren 
buzoia urri lehenengoaren 30era arte.

2025-2026 denporaldirako izen-
emotea zabalik Arratia futbol taldeak 
maiatzaren 30era arte. Futbol eskolea 
(2018, 2019 eta 2020), Benjamin, Alebin, 
Infantil, Kadete eta Jubenil kategorietan. 
Klubeko bulegora jo ordutegi honetan: 
astelehen eta martitzenetan 10:00etatik 
12:00etara eta eguazten, eguen eta 
barikuetan 16:00etatik 18:00etara edo 
cdarratia@cdarratia.com helbidera 
mezua bialdu. Informazino gehiago gura 
izan ezkero 747 452 538 edo 94 631 57 
04 telefonoetara jo.

16:00etan, Aste Santuko Kanpusa.
LEMOA
08:00retatik 21:00etara, ikasgela 
egunero Kotxepinen zabalik.

09:00etan, Lemoatx Jubilatu eta 
Pentsiodunen alkarteak antolatuta 
Biarritzera txangoa. Tallerretan.

16:30etik 19:30era, astelehenetik 
barikura liburutegia zabalik.

Euskerazko irakurzaletasuna 
bultzatzeko "Irakurri euskaraz, biderkatu 

Lur Usabiaga ipuin kontalaria 
egongo da Lemoan
Liburu magikoen etxea 4 eta 8 urte bitarteko umeentzako ipuin kon-
taketea ekarriko dau Lur Usabiaga kontalariak aprilaren 30ean, eguaz-
tena, 18:30ean, Lemoako Kotxepin Kultur Etxera.

Sinopsia
Prixilak askari goxoa prestatu dau lagun berezi batzuentzat: libu-
ruentzat. Baina ez edozein libururentzat, bere ipuin gustukoenak 
gordetzen dituenentzat baino. Mahai txiki baten inguruan eta, te 
goxo bat hartzean daben bitartean, liburuek barruan dituen sekretu 
eta abenturak kontauko deutsiez Prixilari.

Informazino gehiago: 690 190 738 
telefonoan whatsapp bidez.
UBIDE
08:00retatik 21:00etara, Lopena espazioa 
zabalik egunero.

Maiatzaren 1era arte edo dorsalak 
amaitu arte, maiatzaren 31n jokatuko da 
Ubidestroi Trail 2025ean izen-emotea 
kronoak.com webgunean.

19:00etan, Euskaraldiaren gaineko 
batzarra udaletxean.
ZEANURI
Batxiler eta unibersidadeko ikasleentzat 
goizeko 08:00retatik gaueko 21:00ak 
arte ikasgela zabalik egunero. DBHko 
ikasleentzat, astelehenetik eguenera 
17:00etatik 19:00etara.
ZEBERIO
Liburutegia zabalik. Astelehen, eguen 
eta barikuetan 16:30etik 19:30era, 
martitzenetan 16:30etik 18:00etara eta 
eguaztenetan 17:00etatik 20:00etara.

Arati Galapan eta Mandoia Zeberio 
Pelota Kirol Klubak antolatuta, hilaren 
22tik 25era izango diran 2018tik aurrera 
jaiotakoentzako kanpusetarako izen-
emotea 666 025 389 telefonoan.

Maiatzaren 12an eta 26an izango diran 
Aurretiazko borondateen dokumentuari 
buruzko informazino berbaldietan izena 
emon daiteke 94 648 10 79 telefonoan.

AprilAk 16
AREATZA
17:30ean, Bakardadeari buruz hausnartzen 
berbaldia jubiladuen egoitzan. Uparan 
Jubilatu eta Pentsiodunen Elkarteak 
antolatuta.
ARTEA
18:00etatik 20:00etara, hilaren 23ra arte, 
maiatzaren 8an izango dan Lizarrara 
ibilaldian izen-emotea Mikel Deuna 
alkartean.
DIMA
12 eta 18 urte bitartekoentzako udabarriko 
urtekerea Ibarrangelura.

IGORRE
16:00etan, Aste Santuko Kanpusa.
ZEBERIO
16:30ean, Zainduz programako 
Zaintzaileentzako bizkar osasuntsua 
tailerreko saioa eskola zaharrean.

AprilAk 17
UBIDE
10:15ean, Gorbeia Helmuga Turistikoak 
antolatuta, Gorbeiako Parke Naturalaren 
mugetatik 12 km-ko ibilaldia. Izena aurretik 
emon gorbeiaeuskadi.com webgunean.

AprilAk 19
LEMOA
18:00etan, Batzokitik urten Lemoatxara; 
19:00etan, ikurrinaren igoerea eta 
20:00etan, urdaia danontzat Batzokian. 
EAJ-PNVk antolatuta.

AprilAk 22
DIMA
11:00etan, kandela tailerra ludotekan. 
Udabarriko oporretako ekintza.
LEMOA
18:00etatik 20:00etara, 12 eta 16 urte 
bitartekoentzat Udaberrilekuek. Pelikulea 
eta afaria (hanburgesak).

AprilAk 23
LEMOA
16:00etatik 20:00etara, 12 eta 16 urte 
bitartekoentzat Udaberrilekuek. Liburuak 
partekatu eta gomendatu.

AprilAk 24
LEMOA
10:00etatik 19:00etara, 12 eta 16 urte 
bitartekoentzat Udaberrilekuek. Plentziako 
hondartzara urtekerea. 

AprilAk 25
ARANTZAZU
21:30ean, Fear Crowo taldearen 
kontzertua Herriko Tabernan.
AREATZA
19:00etan, Arragoeta plazan mikro irekia.
BEDIA
Eleizalde Bediako Jubilatu eta 
Pentsionisten Elkarteak antolatutako 
urtekerea Azpeitiara.
LEMOA
10:00etatik 19:00etara, 12 eta 16 urte 
bitartekoentzat Udaberrilekuek. Eskalada 
eguna Bilbotik.

AprilAk 26
ARTEA
19:30ean, Itziar Saenz de Ojerren 
Euskaraldia andereño Rositarekin 

Danerik
BULEGOA SALDU EDO 
ALOKATZEN DA
Arrigorriagako erdigunean 43 metro 
karratuko lokala. Guztiz instalatuta eta 
altzariz horniduta. Interesdunek deitu 665 
709 651 telefonora.
LONJEA SALDU EDO ALOKATZEN 
DA
Lonjea saldu edo alokatzen dot Igorreko 
Lehendakari Agirre 9 zenbakian. 
Interesdunek 674 607 474 telefonora deitu.
LOGELA BILA
Lan eta ikasi modalidadean dabilen ikasle 
bat logela bila dabil Igorre edo inguruetan. 
Gitxienez urte birako beharko leuke logela. 
Interesdunek deitu 613 075 822 telefonora.
KAMARA FRIGORIFIKOA SALGAI
Neurriak: 2 m luze, 1,40 m zabal eta 2,20 
m altuerea. 2.000 euro. Interesdunek deitu 
edo mezua bialdu 689 119 930 telefonora.
SALTZEAN DODAZ
Lowepro argazkilaritza motxila gorria, 
neurriak: 26x34x11, prezioa: 35 euro. 
Umeentzako tipi ohea. 90x190 cm 
neurrikoa, 90 cm-ko zabalerako 
koltxoirako. Somierra zoru gainean. 
Kolorea: egurra eta zuria eta prezioa: 90 
euro. Interesdunek deitu 661 273 192 

telefonora.
EMOTEN DOT
56 m3 lur eta obra-hondakin eskaintzen da 
betegarria egiteko doban, eroatea barne. 
Interesdunek 607 482 499 telefonora deitu.

Lana
IRAKASLE BILA
Batxilergoko lehenengo mailako ikasle bateri 
matematika emongo deutsan irakaslea 
topetan nabil. Interesdunek deitu edo bialdu 
mezua 658 727 613 telefonora.
IRAKASLE BILA
LH 5. mailako ikasle bateri ingeleseko klaseak 
emoteko irakasle bila gabiz. Interesdunek 
deitu edo idatzi 637 861 936 telefonora.
BEHARGINA BEHAR DOGU
Interna moduan lan egiteko persona bat 
behar dogu, Soziosanitario tituluduna. 
Interesdunek deitu 685 704 440 edo 635 
207 386 telefonora.

Begitu-lagunen txokoa

94 673 90 13/649 979 115 | www.begitu.eus | begitu@begitu.eus

Zenbaki honetako saridunak:

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu bat 
begitu@begitu.eus helbidera. 
Mezuak doban dira.

1
Ziortza Etxebarria (Areatza)
Borja Aldekoa (Artea)

Areatzako Udalak 
emondako Dolu bat eta 
dolu bi liburuaren ale 
bana.

2
Matxalen Legarreta (Getxo)
Blanca Estankona (Zornotza)

Lemoako Kotxepin 
Kultur Etxeak 
emondako bina sarrera 
Lur Usabiagaren ipuin 
kontaketarako.

Zerturen 

argitalpenak 

jasoko dozuz, 

zozketetan 

sartuko zara.

begituk 23 

urte eta 

ehundaka 

lagun. 

Ipini zure iragarkia Begitun
649 979 115

inigoirua@begitu.eus

